
Jesuspita Juan Isquirbingan

Naupataga shumag tantianayag uchuclata
niyushay Juanimanir cay libruta isquirbingantas.
Juanga cara Jesuspa cachran ruragmi. Payga
aliscam purisha Jesuswanga, ndtan chay purinan
wichan Juanga cara mozularan. Payga quiquinmi
niyan Jesuspa alisca cuyaynin cangantas. Chaura
chaypam musyayanchi Jesusta ricapungantas,
jilnaman paypita imata shumag musyangantas.
Chaypita Tayta Dioscagta Jesus na jegaruptinga,
Juanga achca runatam willapacura Jesuspita.
Chaura achcam runaga Jesusman yupachicuyta
galayapdcusha. Juanga cay libruta isquirbira
Jesus aywacungan nd 20 watanuy cayaptinran.
Jinarcurmi cay libruchriiga willapaydmanchi
achcata Jesuspitaga. Payga cay libruchru “Jesusga
cara Diospa-mayinmi” niydmanchim, jinamanmi
niydmanchi lapan runacunapa trucan Jesus
wanunganpita, ndtan payman yupachicurga,
payta cdsucurga paywan imay imaycamas
cawacunanchipita.  Cay libru isquirbiyta na
usharurga Juanga apachira jucld nacionchru
Jesusman yupachicugcunapagmi. Paycunaga
rimapécug griegopam. Chaymi Juanga isquirbira
griego rimaychru.

Chaura Juanga cay libru isquirbiyta galayura
cay nirmi:

1 Mana imas camacaptilanmi payga nd cayara.
Payga cara Dioswanmi. Natan Payga cara Diosmi.

2 Ima-aygas mana camacaptilanmi, payga né ca-
yara Tayta Dioswan.

3Lapan ima-aygatas rurara paymi. Natan mana
pay ruraptinga manam imas ruracanmanchu
cara. 4 Paymi cara cawachicug. Natan
chay cawachicugmi  runacunapag  cara
juc achquinuysi Tayta Diospita shumag
musyachimagninchi. 5 Chay achquinuysi
cayagmi tantiaydchin yanauyagchriunuysi
juchachru cawarcayagcunata, ndtan chaytam
chay juchécuyagcuna mana chrasquicurcashachu.

6 Chauraga cara juc runa Juan jutiyog,
Tayta Diospa cachran rurag. 7 Payga cara
chay achicyagnuysi cayagpita razoncagta
willamagninchim, pay rimanganta lapan
chrasquicurcinanpag. 8 Juanga manam chay
achquinuysi cayagchu cara, antis payga cara chay
achquinuysi cayagpita musyachimaglanchim.

9 Ndtan lapan runacunata chay achquinuysi
razoncagta tantiachicugga ndmi reguechicugpag
cayara cay pachachru. 10 Payga némi
cayara runacunawan, nétan runacunata pay
rurarayaptinsi, chay runacunaga manam
reguepdcushachu. 11 Payga aywamura Israel
castancunamanmi. Jinarcurmi paycunaga mana
pasay chrasquiyta munapicushachu. 12 Nétan
payta  chrasquicurcur  yupachicugcunataga
lapantas “Cananpita gamcunaga na carcayanqui
Diospa castanmi” niruram. 13 Ndtan paycunaga
Diospa castanman muyupédcusha manam runapita
ndcimuypachu, manam quiquin cayta munarchu.
Manatan ni pi runas munaptinpishchu, antis Dios

munaptinmi.

14 Natan payga muyurura runamanmi.
Jinarcurmi yachrara noganchicunacagchru.
Nogacuna ricapécurd shumagmi  Tayta
Diospa-mayin chay japalan Diosta, jinaman
munayninwan ima-ayga ruragtas. Payga
cara alisca cuyapdlar yanapdcugmi, jinaman
razoncaglata rimagmi.

15 Paypitam chay Bautizag Juanga
gayacuypanuy rimara cay nir: “Guepata
aywamugga mas munayniyogmi cayan. Nadtan
payga mas unaypitam cayara nogapitaga” nir.
16 Chaura alisca cuyapécug pay captinmi, Juan
ningannuysi cananga na lapanchis chaynuyla
chrasquiyanchi chay lapan yanapayninta.
17 Chaypitaga Moisespis isquirbiram. Chaura
chay yanapdmagninchiga, jinaman razoncagta
willamagninchiga casha Jesucristom. 18 Manam
pisi ricapurachu imaysi Diostaga. Chay
Tayta Dioswan cayag japalan Dios-mayilanmi,
paypitaga musyachimasha canchi.

Bautizag Juan pi cangantas reguechicungan
(Mt 3.11-12; Mr 1.7-8; L¢ 3.15-17)

19 Chaura Diospa wayinchru mandagcunam
Jerusalenpita cachrardrimunag Israel casta sac-
erdOticunatawan yanapagnin Levi casta runacu-
nata Juanman “¢Gamchu cayanqui chay shuyacur-
cayangd Diospa acrashan?” nir tapug. 20 Chaura
Juanga razoncagtam nirun caynuypa: “Manam.
Imanaypatag Cristoga cashag”.

21 Niptinga yapaymi tapurdrin: “;Chauraga
cayanqui maygantag Diospa unay willacugnin
Eliaschu?”

Nipdcuptin Juanga: “Manam paychu ca” nirun.

Chaynuypa niptinga yapaytan tapurdarin:
“cChaura cayanqui Diospa willacugnin chay
shuyacurcayangéachu?”

Nipécuptin Bautizag Juanga “Manam” nira.

22 Chauraga “¢Mayganmar cayanqui? Rimacuy,
cachramagnicunata willapdcundpag. ¢‘Mayganmi
cayad’ ninquitag?”

23 Nipécuptinmi Juanga cay nin: “Noga
caya japag pampachru gayachracuypanuy
rimamugmi ‘Camacurcay Munayniyog Diospa-
mayin chramunanpag’ ninganmi, Diospa unay
willacugnin Isaiasga nogapitam chaynuy rimara”
nin.

24 Natan chay cachrashacunachru fariseo cas-
tacunaga 25 tapurédrin cay nirmi: “Mana Cristo
cayarga, mana Elias cayarga, ndtan Diospa chay
willacugninta ‘Shuyacurcayangd’ mana cayarga,
chauraga ¢imanirtag bautizayanqui?”

26 Nipacuptinmi Juanga nin: “Nogaga bautizayéa
yaculawanmi. Payga nd cay runacunachrimi
cayan. Paytaga manam reguepdcunquiragchu.
27Payga nd aywayamun guepatam. Payga mas mu-
nayniyogmi cayan nogapitaga. Paypagga sandali-
ata pasquipunalapagsi manacagnin runam ca”

nirun.
28 Chaynuypa Juanga nira Jordan mayu wa-

cldcag chimpan Betaniachru, runacunata bautiza-
yarmi.

Bautizag Juan salvacugta reguechipdcamangan

29 Chaura warantin Bautizag Juanga
ricapurun Jesustam payman aywaydmugta.
Jinarcurmi cay nin: “Rircéripacuy, paymi
cayan juchacunapita wanug achrcashnuysi.
Paytam Dios cachraraydmun lapan runacunapa
juchanpita wanunanpag. 30 Nogaga paypitam
nipdcurag:  Guepdtam aywaydmun juc runa,
nogapita mas munayniyog. ‘Payga unaylapitam
nd cayara’ nir. 31 Manam nogas musyararagchu
salvacug pay cangantaga. Ndtan nogaga
runacunata bautizayard Israel runacunata pay
salvacug canganta reguechindpagmi nipacaman”.

32 Nircursi Juanga cay nirmi willaparériman:
“Noga ricapurami Santu Espiritu jana pachapita
juc paldmanuy uranparcamur payman chragta.
33 Chaycamaga manam musyararagchu salvacug
pay canganta, runacunata  bautizdndpag
cachramag Diosga, ndmi cay nimasha cara:
‘Santu Espiritu uranparcamur pimansi chragta
ricapungay  runam, Santu  Espirituwan
yanapapacushunqui nogapa rundman muyuyta’
nir. 34 Chaura nogaga fawiwanmi ricarad payta,
ndtan musyaya shumagmi pay Diospa-mayin
canganta nirdriman”.

Quima olgocuna Jesuspa  discipulunman
muyupdcungan

35 Chaura mas warantinchrisi chaychru
yapaytan carcayard, ndtan Andreswan, jinaman
Bautizag Juanwan. Andreswan nogaga capacurd
Bautizag Juanpa discipulunmi. 36 Jinarcurmi
Jesius chaypa puriyagta ricapurur Bautizag
Juanga cay nipdcaman: “Rircaripdcuy. Wacmi

cayan juchanchipita wanug achrcashnuysi
wanunanpag Dios cachramungan”.

37 Niptinga Andreswan nogaga aywacurca
Jesuspa guepantam. 38 Chaypitam guepan
aywayagta ricapardrimarga muyurcamur cay
nipdcaman: “¢Imatatag munarcayanqui?”

Niptinga “Yachrachig, ¢maychriimi yachrayan-
qui?” nipacimi.

39 Chaura Jesusga “Shamuy ricag” nipdcaman.
Jinarcurmi aywarga ricapdcamurd maychru
yachragtas. Chay junagga quédarirird paywan,
ishcay urala chacananpag faltaptinmi.

40 Chay aywag-mayi Andresga cara Simonpa
wauguenmi. 41 Chaura Andresga pasaymi aywa-
cun wauguen Simonman. Chaypitam Simontaga
willapacusha cay nir: “ ‘Salvacugtam cachra-
mushag’ Dios ningantam tarirdrimi” nir.

42 Chauraga chrarachimun Jesuscagmanmi. Ji-
narcurmi ricapururga Jesus cay nirun: “Gamga
cayanqui Jonaspa churin Simonmi. Ndtan canan-
pitaga Cefaspam gayapéacushunqui” nirun. (‘Cefas’
ninanga ‘Pedro’ ninanmi.)

Discipulunpag Felipetawan Natanaelta Jests
gayangan

43 Chaypitam mas warantin Jesusga “Galilea
ninganpa aywashag” niyarmi, tincurun
Felipewan. Chaypitam paytaga “Nogawan
uryashun” nirun.

44 Felipega cara Betsaida marcapitam.
Néatan chay marcapitam capédcura Andreswan
Pedrosi. 45 Chaura Felipes aywacun
Natanaelmantan. Chaypitam paytaga cay nisha:

“Moisespa isquirbishanchru, jinaman Diospa
willacugnincuna isquirbishanchru ningannuy
runawanmi tincurdri. Payga canag Nazaret
marcapita Josépa churinmi”.

46 Niptin Natanaelga cay ninshi: “jNazaretpita
yargamunmanchur chaynuy ali!”

Niptin Felipega “Shamuy ricag” nisha.

47 Chaura Natanael nd yaycayamuptinmi Je-
susga cay nin: “Wacmi icha cayanga razoncag
Israel castaga. Payga manam casqui rimayta
yachranchu”.

48 Niptin Natanaelga “¢Imanaypatag
regueyamanqui?” nin.
Chaura Jesusga “Manaragsi Felipe

gayashuptilaymi noga reguerag, yurasapa higos
monti chraquinchru mana ricacayla cayaptiqui”

nin,
49 Niptin Natanaelga cay nin: “Tayta

yachrachig, gamga cayanqui Diospa-
mayinmi, jinaman cayanqui Israel runacuna
shuyacurcayangi reymi”.

50 Niptin Jesusga “¢Higos monti chraquinchriimi
reguerag niptildchu ‘Payga razonpa Diospa-
mayinmi’ nir, yupachicaydmanqui? Cay
ningagpitaga mastam ima-aygatas ricanqui
mas guepamanga”. 51 Nircurmi cay nipécaman:
“Mayapdcamay shumag: Cananpita ricapacunqui
noga jana pachapita shamusha runapita,
angelnincuna jegapdcugtam, jinaman nogaman
uranpapdcamugtam” nipacaman.

2

Diospa-mayin canganta Jests reguechicungan

1 Chaypitam nd quima junag cayaptin, juc
runa casarara Cand nipdcungd marcachru.
Chay marcaga cara Galileachrimi. Chaychrimi
cayara Jesuspa mamansi. 2 Chaura Jesuswanmi
discipuluncunas  aywapdcurda chay casarag
gayachipdcamaptin. 3 Jinarcurmi vinu
pishiruptinga, mamanga Jesusta cay nin: “Vinum
nd mana canchu”.

4 Niptin Jesusga “Mama, ¢imanirtag nogata
niyamanqui? Manaran urd chramunragchu
lapanwan reguechicunépag”.

5 Niruptin mamanga chay vinu chragachracug-
cunatam nirun: “Ima-aygatas rurapdcunquim pay
nipacushuptiquiga” nirun.

6 Chauraga chaychru cayara sogta botijacunam
rumipita. Chaycunata Israel castédcuna
charapdcug yacupagmi “Diospag ali candpag”
nir, chagchucurcédnanpag. Chay botijacuna cara
pachrac litrunuy yacu yaycugcamam.

7Chaypitam Jesusga chay chragachracugcunata
“Yacuta wiflapacuy cay botijacunaman”.

Niptinga wiflardrin juntatacama. 8 Chaura Je-
susga cay ninmi: “Cananga jorgorcur, apapacuy
cay fiestachru atendig runaman”.

Niptinga ningannuylam rurardrin. 9 Jinarcurmi
atendig runaga chay vyacupita vinuman

muyushataga malirun. Payga manam
musyarachu maypita jorgapacamungantas.
Musyaraga chragachracugcunalam yacu

wiflapdcunganta. Chaura chay atendig runaga,
casarayag olgota gayarcurmi cay nin: 10 “Pi
maysi alinnin vinutam jorgamun naupataga. Na
alisca upyarariptinran jorgamun jucldyacunataga.

Néatan gamga alinnincagta chrurasha canqui mas
guepapagtan” nin.

11 Chay Cand marcachriimi Jesus chayta rurara
munayninwan. Chaynuypam wamagta reguechi-
cura pi cangantas. Nétan discipuluncunaga payla-
man mas yupachicuytam galacayararira.

Jesus Jerusalenchru pi cangantas reguechicun-

gan
(Mt21.12-13; Mr 11.15-18; Lc 19.45-46)

12 Chayta ruracurcur, Jesusga uranpara
mamanwan, wauguencunawan, natan nogacuna
discipuluncunawan Capernaum marcatam.
Chaychru capdcurd ishcay quima junaglam.

13 N& Pascua  nipadcungd  fiestdcuna
nachrgaydmuptinmi Jesus aywara Jerusalén
marcata nogacuna discipuluncunawan.
14 Tinarcurmi Jesusga Diospa wayincag sawan
ruyichru tarirun chay juc casta runacuna
gotucarcdnan cagchru chay golgue trucagcunata,
meésayogcama taydcurcayagta, jinaman tOrucuna,
uyshacuna, paldomacuna ranticurcayag
runacunata. 15 Chaynuyta ricarur Jesusga, juc
asticunata rurarcurmi chaywan gargaramun
washaman lapanta, uyshantintawan tOruntinta.
Natan golgue trucagcunapatam golguencunata
wichircapur mésancunata ticpay usharun.
16 Paloma ranticugcunatam nétan cay nin: “Jucla
caycunata jorgapacuy caypita. Ama Tayta Diospa
wayinta muyuchipécuychu ima-aygas ranticuna
wayiman” nir.

17" Chaynuy ruraruptin  discipuluncunaga
yarpardri isquirbishanchru cay ningantam:

“Wayiqui gamlapag canan raygoga ima-aygatas
rurashagmi” ningantam.

18 Chaura Diospa wayinchru mandagcunaga
alisca pifilasham “¢Pi nishuptiquitag gargochracu-
runqui? Na cayta rurayarga, ma munayniquiwan
ruray imalatas pi cangantas musyapécunaypag”
nirdrin.

19 Nipécuptinga Jesus nira: “Juchruchipécuy
Diospa cay wayinta, natan quima junagtaga shar-
cachishagmi”.

20 Niptin chay Israel casta mandacunaga
nipédcura: “Chruscu chrunca sogtayog watatam
cay wayiga sharcurayan. Gamga ndtan ¢quima
junagtam sharcarachiman ninquichu?” nir.

21 Natan Jesus Diospa wayinpita rimanganga
cara (quiquinpa cuerpunpitam. 22 Chaymi
wanushapita na Jesius cawacaramuptinga
discipuluncunaga yarpardari chay cuerpunpita
rimanganta. Chayran tantiapdcusha cd paypita

isquirbishanuyla, natan rimangannuyla
ruracanganta.

Jesusga manam pi runamansi yupachicurachu

23 Chay Pascua fiesta wichan Jesus Jerusa-
lenchru cayaptin, achcam runacuna ima-aygatas
munayninwan ruragta ricapdcur “Cay runaga ra-
zonpa Diospitam” nipdcura. 24 Néatan Jesusga
manam yupachicurachu paycunaman, lapalanpa
shongoncunata musyar. 25 Manam payga mu-
nan maygansi willanantaragchu runacunapita.
Payga qtulqumml musyara runacunachru ima-
aygacagta

3

Jesusman Nicodemo aywangan

1 Chauraga cara fariseo nipdcungan casta
runam. Payga cara Israel -casticunapita,
alisca alinninpag ricasha runam aliscannin
yachrag runam, Nicodemo jutiyog. 2 Paymi
Jesusman pagaspa chrarur cay nin: “Yachrachig,
musyarcayami yachrachinaypag cayman Dios
cachramushungayta, manam pisiima-aygatas ru-
ranmanchu gam rurayangaynuyga. Caycunataga
ruranman pisi Dios yanapaptilanmi”.

3 Niptin Jesusga nirun: “Mayamay shumag:
Pisi mana yapay nécigga manam Dioswan cawan-
gachu imaysi”.

4 Niptin Nicodemoga nisha: “¢Imanaypatag
runaga nd chacha cayar yapay nécimunga?
Manam pisi mamanpa pachranman
yaycunmanchu yapay ndcimunanpag”.

> Niptin Jesusga cay nin: “Mayamay shumag:
Mana yacupitawan Espiritupita nécigga, manam
Diospa munayninman yaycungachu imaysi.
6 Pi maysi runapita ndcimugga runalam. Nétan
Espiritupita ndcimugga nd Diospa castanmi. 7 Ama
cay ningagpita mayacasha nirag caychu. Pi
maysi nécipdcungaga yapayran. 8 Tantiachishay
caynuypa: Maypitas chaypitas walyamuptin,
wagariglatam mayanchi. Natan manam
musyayanchichu maypita aywamungantas
ni mayta aywayangantas. Chaynuymi mana
ricapunchichu imanuypa runata chay Espiritu
Diospa runanman muyuchingantas”.

9 Niptin Nicodemoga cay ninmi: “;Imanaypatag
chaura chayga ruracan?”

10 Niptin Jesusga nin: “Gamga cayanqui
Israelchriiga aliscannin yachrachigtag.
Natan ¢manachu cay ningagta tantianqui?
11 Mayamay shumag: Nogacunaga rimapaci
musyapacungdtam, fawicunawan ricapicungdtam,
ndtan gamcunaga manam chrasquicurcanquichu
nipdcungagta. 12 Chaura cay pachachru
cagcunapita rimayaptisi, ‘Mana razonchri’
nircayarga manam gamcunaga razonchri
nipacunquichu jana pachachru cagcunapita
rimapaptisi. 13 Ndtan manam pisi jegashachu
jana  pachaman, chaychru cagcunapita
willapdcushunaypag, antis aywarayamu
chaypitaga, noga jana pachapita shamusha
runalam. 14 Moiseschu unay wac jépag
pampachru culebra rurashata gueruman
chrurayur shayachira, chaynuyran noga jana
pachapita shamusha runasi gueruman chrurasha
cashag. 15 Chaynuypa pi maysi razonpa
chrasquimagcuna, Dioswan imaycamas ali
cawapdacunanpag”.

Lapan runatam Diosga cuyan

16 Chaura Tayta Diosga alisca cuyacugla carmi,
cuyasha cay pachachru lapan runata. Chaymi
cachramusha chayjapalaylan Dios-mayinta lapan
pi maysi “Payga razonpa Diospitam shamusha”
nir, yupachicugcuna mana juchalanchru
wanupdcunanpag, antis Dioswan imaycamas
cawapéicunanpag. 17 Diosga cay pachaman
cachramusha Dios-mayinta manam  “Cay

runacuna juchanpita cunchuchun” ninanpagchu,
antis lapan runata pay salvananpagmi. 18 “Payga
razonpa Diospitam” nir, pisi chrasquicugga,
“Manam nd cunchunquichu” nisham cayan.
Néatan pisi mana chrasquicugga cunchunanpag
nd nisham cayan, Diospa chay japalan-mayinta,
mana chrasquicunganpita. 19 Imaycamas
cunchunanpag nd nichicarérin juc achquinuysi
Tayta Diospita shamushata mana chrasqui-
curcarmi. Antis juchdcuyalar cawacuylata
munar  ima-aygatas  lutanlata cushisha
rurapidcunganpitam. 20 Pi maysi lutanlata ruragga
chregninmi chay achquinuysi shamushata.
Néatan manam ni ashuyarimunpishchu paymanga
chay lutan rurarcayanganta  ninanpita.
21 Ndtan pi maysi Dios ningannuy cawagga
ashuyapacun chay achquinuysi shamushamanmi
Diospa yanapayninwan ima rurarcayangantas
musyapdacunanpag.

Bautizag Juan Diospa-mayin Jesuspita yapay ri-
mangan

22 Chaypitam Jesusga aywara nogacuna
discipuluncunawan Jordan mayucama Judea
nipacungdchru.  Chaychru capédcurd Jesuswan
bautizarcayarmi. 23 Chaypinga Juansi
bautizayara mas janapam, Salemman nachrgana
Enon mayuchrimi chaychru yacu achca captin.
Chaymanmi runacuna aywapécug bautizachicug.
24 Chaypinga Juanta manaran carcelman
jitayapacusharagchu cara.

25Chaura Juanpaishcay quima discipuluncunash,
juc Israel casta runawan galayapécusha

tapunacuyta yacuwan maylacular Diospag na
ali capécunanpita. 26 Jinarcurmi paycunaga
aywapdcusha Bautizag Juanman. Chrarérirga
cay nipécusha: “Yachrachig, cay Jordan mayupa
waclacag chimpachru capdcungay runam. ‘Payga
munayniyog’ ningaymi cananga bautizaydnag.
Jinarcurmi lapan runacuna aywarcayan
payman”.

27Nipacuptinmi Juanga cay nin: “Pimaysiimatas
rurayanga Dios munaptinmi. 28 Gamcunaga
shumagmi musyarcayanqui cay ningéta: ‘Nogaga
manam cd Cristochu, antis paypa naupanta chay
aywamug willacuglanmi cayd nipdcungagta.
29 Juc casamintuchriiga chay casarag warmiga
gowanpam. Néatan chay gowan rimaptinga
ladunchru cayag fiadorninga aliscam cushicun.
Chay fiadornuy carmi cananga nogasi cushiraya
alisca paypita mayacur. 30 Cananga paytaran
ricapdcunga mas alinninpag, ndtan nogatam
ricapdcamanga mas manacagpag”.

31 Nircurga “Jana pachapita aywamugga
mas munayniyogmi cay pachachru pi may
runapitas. Caylapita aywamugga runalam,
jinaman rimansi cay pachachru cagcunalapitam,
natan jana pachapita aywamugga cayan pi may
runapitas mas munayniyogmi. 32 Payga riman
ricangantam, mayangantam, nitan manam
pisi chrasquicunchu rimapayaptinsi. 33 Nétan
maygansi pay ninganta chrasquicugga riman,
razonpa Dios rimangantam. 34 Chaura Dios
cachramunganga riman Dios rimangantam,
Santu Espiritu payta chaynuyla yanapaptin.

35 Tayta Diosga cuyanmi chay Dios-mayinta,
ndtan paypa munayninmanmi chrurasha lapan
ima-aygatas. 36 Chay Dios-mayinta razonpa
chrasquicugga né galayurun Dioswan imaycamas
cawaytam. Natan chay Diospa-mayinta mana
casucugga manam cangachu chay ali cawaychru,
antis ndmi Diosga pifiarayan chay runapag” ninmi.

4

Samaria runacuna Jesusta chrasquicurcangan

1 Jinarcurmi fariseocunaga musyardrira
Juanpita, mas achcata Jesus bautizayanganta,
jilnaman mas achca runa gatirarcayanganta.
2 Manam Jesusga bautizarachu, antis nogacuna
discipuluncunalam bautizapécurd. 3 Nétan Jesus
chayta musyarurga nogacunawanmi yargora
chay Judeachru cayanganpita Galileaman
cutinanpag. ¢ Chay cuti, pasapdcund cara
Samaria marca ninganpam. 5 Chaura
aywarcayangachrumi chrardri Sicar ningan
marcaman, churin Joséta Jacob gongan pampa
tincugman. 6 Chaychrimi cara Jacobpa yacu
pozun rurasha. Chaura Jesus ushacasha
aywayarga, pOzu manyanmanmi tayurun.
Chaytlra nami nachrgayara chraupi junagman.

7 Chaura discipuluncunaga aywapécuréi micuy
rantig Samaria marcatam. 8 Chaycamam juc
warmiga chrarunag yacu wishicug. Chaytam Je-
susga “Yaculay mama” nisha.

9 Niptin chay Samaria warmiga “;Imanirtag
Israel casta cayar, gamga yacuta manacayamanqui
noga Samaria warmita? Manatag Israel

casta runawan Samaria runacunaga
rimapanacunchichu”.

10 Niptin Jesusga nisha: “Dios cuyapaélar
goshunayta tantiarga, ndtan yacuta pi
manacuyashungaytas musyarga, gam
manacamaptiqui, noga gorugman cawachicug
yacutam”.

11 Niptin warmiga ninag: “Tayta, manatag cha-
ranquichu imatas yacuta jorgamunaypag, natan
yacuga cayan ruyichruragtag. Chauraga ¢mayp-
itatag gamga gomanqui chay cawachicug yacu-
taga? 12 ;Gamga cayanqui awilllicuna Jacobpita
mas munayniyogchu imatag? Paymi gopdcamasha
cay pOzutaga, quiquinsi churincunas uywancunas
upyacunanta”.

13 Niptin Jesusga cay ninag: “Cay yaculata
upyagtaga pitas maytas yapaymi yacunanga.
14 Natan noga gonga cawachicug yacu upyagtaga,
manam imaysi yacunangachu. Antis cawachicug
yacuta noga gongiga runachru canga, juc
pucyupita chaynuyla yacu yargaydmugnuymi
imaycamas cawag cananpag”.

15 Niptin warmiga ninag: “Tayta, gomay chay
yacuta mana imaysi yacundmananpag, nitan yacu
jorgog mana cay p0zuman imaysi aywamundpag”.

16 Niptin Jesusga “Ayway, gowayta gayamuy,
jinarcur cutimuy”.

17 Niptin warmiga cay nisha: “Manam canchu
gowa”.

Chaura Jesusga ninag: “ ‘Manam gowa can-
chuw’ nirga, alitam nirunqui. 18 Gampaga goway
cara pichgam, ndtan canan caydchingaysi manam

gowaychu. Chaynuy nirga razoncagtam niraman-
qui”.

19 Niptin warmiga ninag: “Tayta, gamga
cayanqui Diospa willacugninmi. 20 Awilliicunaga
Diosta alawapécug cay gotuchrimi. Natan
gamcuna castaga ‘Jerusalenchrimi Diosta
alawachwan’ nipacunquitan”.

21 Niptin Jesusga cay ninag:  “Mamala,
razonchri ni cay rimayangata: Nami
pasay ayparaydmun mana cay gotumansi
u Jerusalenmansi aywalar Tayta Diosta
alawapécunaypag. 22 Samariapitacagga
mana reguepécungaytam alawarcayanqui,
nitan nogacunaga musyarcayami pita
alawarcayangatas. Jinamanga salvacugsi
aywayamun Israel casta runapitatan. 23 Nami
chay junag chraramun. Nétan chay junagchriimi
nd cayanqui Tayta Diosta razonpa alawagcuna,
lapan shongonpa alawapécunan junagchrimi.
Natan  Taytanchisi munayanga  chaynuy
alawapdacunantam. 24 Diosga Espiritum, nétan
payta alawagcunaga razonpa alawapdcunman
lapan shongonpam”.

25 Niptin warmiga cay ninag: “Musyaydmi ‘Sal-
vacugtam cachramushag’ Dios ningan aywamu-
nanpita. Chaypita nd chraramur lapalanta pay
tantiachipdcamdnanta”.

26 Niptin Jesusga nisha: “Paymi noga caya,
gamwan canan rimayag”.

27 Chay  niyaptilanmi  discipuluncunaga
chrardrimii. micuy rantig aywapdcungipita.
Jinarcurmi mayacasha nirag ricacardri Samaria

warmiwan rimaptinga. Natan manatan maygéasi
“¢Imatatag tapurayqui? u ¢imanirtag rimaray chay
warmiwan?” nipdcurachiiga.

28 Chaura warmiga wacuyninta déjarcurmi
aywacun marcata. Jinarcurmi chaychriga cay
nimusha: 29 “Shapdcamuy. Ricapédcamuy, lapan
rurangita nimag runata. iPaypishchri cayan
‘Salvacugtam cachramushag’ Dios ninganga!”

30 Niruptin runacunaga aywaytam
galacaydrimun Jesuscagman.

31 Chaycama nogacunaga Jesustam nircaya:
“Yachrachig, micucurcuynar”.

32 Nipdcuptiga “Nogapagga cayan jucmi micuné
gamcuna mana musyapacungaymi” nipdcaman.

33 Chauraga “¢Pilas aparapamura micuy-
tachur?” nir tapunacurcayaptimi.

34 Jesusga cay nipacaman: ~ “Cachramagni
munanganta rurayaymi, natan nimangancunata
rurayaymi cayan nogapagga juc micuynuy.
35 Gamcunaga tarpurcur ‘Chruscu quillataran
chrdmunga cosécha wichan’ nircayanquim.
Néatan noga nipdcug: Rircaripdcuy shumag, na
micuy pogoshanuymi cayan wac yurag jacusha
aywayamugcuna  Diospita  mayacurcénanpag.
36 Pi maysi coséchachru mincayga chrasquinmi
pégunta, ndtan palansi imaycamas cawag
capicunanpagmi, chay tarpucugsi cosechagwan
cushisha cananpag. 37 Chauraga alitam
rimapdcun cay nir: ‘Tarpugga jucmi, natan
cosechagga juctan’ nir. 3% Gamcunata noga
cachrayd cosechag, mana uryapdcungaymanmi.
Chauraga juc runacunam uryapdécura. Jinatam

gamcunaga chay uryacurcanganta cananga
cosecharcayanqui” nipdcaman.

39 Jinarcurmi manacagpag ricasha chay
Samaria runacunaga Jesusman yupachicurcasha
achca, chay warmi “Lapan rurangdtam niraman”
niruptilan. 40 Chaura Samaria runacuna na
Jesuscagman chrardrimurga “Quédashunnar tayta”
nipécura yapay yapay.

Nipacuptin Jesusga quédara ishcay junagmi
chaychru. 41 Jinarcurmi quiquin Jesus
rimagta mayardrir runacunaga mas achca
chrasquicarérin. 42 Chauraga chay warmita cay
nipacuram: “Cananga payman yupachicurcaya
manam willapacamangalaypachu, antis
quiquicuna nogacunas mayapdcusha carmi. Natan
musyarcaydasi shumagmilapan runa salvacug pay
canganta” nipacura.

Solddducuna mandag Roma runa Jesusta
chrasquicungan

43 Chaypita nd ishcay junag Samariachru
carcurga Jesusga yargora, nogacuna
discipuluncunawan Galileata aywapéacundpagmi.
44 Jesusga quiquinmi runacunata cay nira:
“Diospa willacugnincuna, manam maygansi alipa
chrasquisha canchu quiquinpa marcanchriga”
nira.

45 Chay ningannuylam Galileaman
chrardriptiga, Jesusta chrasquirdrin alipa,
Jerusalenchru Pascua fiestaman aywar ima
rurangantas ricasha capdcur. 46 Jinarcurmi
cutiyarari chay Galileachru, Cand ningan
marcaman, yacuta vinuman muyuchinganman.

Chaura Capernaumchriiga cara reycagchru
solddducuna mandagmi Roma runa. Paypa
churinmi gueshyasha. 47 Jinarcurmi Judeapita
Cand marcaman Jesus chramusha canganta
nd mayarurga aywaramunag paywan tincug.
Chaypitam Jesustaga “Aywaldshunnar wayita
tayta, olgo churildta cuticdchinaypag. Namar pasay
wanunayan” nin.

48 Chaura Jesusga cay ninmi: “Ima-aygatas mu-
nayniwan mana ruraptiga, gamcuna juc casta-
cunas manam ‘Diospitachr payga aywaraydmun’
nipacunquichu”.

49 Niptin chay gueshyapacug runaga cay ninmi:
“Tayta, aywaldshunnar pasay-pacha, manaragsi
churild wanungancama”.

50Niptin Jesusga cay ninmi: “Cuticuy wayiquita.
Churiquiga cawangam?”.

Niptin runaga Jesus ningalanman yupachicu-
larmi, aywacun. 5! Nd Capernaum marcaman
jegarpuyaptinshi, rantisha runancunaga
yargararimun taripacug: “Churiquiga na alim
cayan” nir. 52 Chauraga tapurunshi: “iIma
Uranuypitam galayurun cuticayta?”

Niptinga “Ganyan chraupi junag pasarupti-
lanmi acachaynin amaynarun” nipécunshi.

53 Chaura chay runaga tantiarun chaytiranuy
“Cawangam churiquiga” Jesus ningantash.
Chaura runaga lapan aylluntin Jesusman
yupachicuytam galayapéacusha. 5% Caywanga na
ishcay cutim Jesusga reguechicura pi cangantas
Judeapita Galileata aywar.

S

Jesusta wanuchiy munapdcungan

1 N& chaycunata ruracurcurmi, Jesusga
nogacuna discipuluncunawan jegara Jerusalén
marcata, Israel castacunapa fiestdcuna captin.
2 Chay marcachrimi cara ‘Uyshacuna rantina
puncu’ nipdcunganman nachrganachru juc
gochrannuysi jatun pucyu pichga ramaédayog.
Chay jatun pucyutam hebreo rimaychriga
Betesda nipdcug. 3 Chaypa puncuncunachriimi
chranin gueshyagcuna capdcug, faushacuna,
ratacuna, gueshyagtucushacuna. 4 [Chay
gochranyamanga juc angelmi jana pachapita
aywachriamug. Jinarcurmiyacuta cuyuchig. Natan
chayman naupata jegarpugmi na yacu cuyuyta
usharuptinga cuticag ima-ayga gueshyapitas.]
5 Chaychrimi canag juc runa na quima chrunca
puwagniyog wata gueshyagtucusha. 6 Pay
chrachrarayagta Jesus ricapururga, pasaymi
tantiarun alisca unay na gueshyayanganta.
Chauraga tapurun gueshyagtam: “¢Cuticasha cayta
munayanquichu?”

7Niptinmi gueshyagga nin: “Tayta, manam pisi
canchu yacu cuyurimungan ura cay gochranya-
man jitayamag. Natan imaysi, aywayta nacayap-
tilami naupata juc jegarpuyan”.

8 Niptin Jesusga nirun: “Sharcuy. Cédmayta
apacurcur aywacuy”.

9 Niptin runaga chaylram cuticarun. Jinar-
curmi cdmanta apacurcur aywacun.

Chay junag cara jamana junagmi. 10 Jinarcurmi
Israel castapa mandagnincunaga nirdrinag chay

cuticasha runata “jImanarayanquim!  Cananga
jamana junagmi. iManam Ccdmayta apanay
junagchu!”

11 Nipdcuptin payga “Cuticdchimagmi nogataga
‘Camayta apacurcur aywacuy’ nimasha”.

12Niptinga tapupécunag: “¢Pimi ‘Cimayta apacur-
cur aywacuy’ nirushunqui?”

13 Nipécuptin ndtan runaga mana musyashachu
pi cuticdchingantas. Chay achca runapita Jesus na
aywasha captin.

14 Chaypitam Jesusga chay cuticdchingan runata
tarirun Diospa wayinchru, jinarcurmi cay nin:
“Canan nd cuticarayarga, ama masta juchacuychu,
mana imas mas juyunnin pasashunaypag”.

15 Niptin runaga aywarunag chay Israel casta-
cunapa mandagnicunamanmi “Jesusmi casha chay
cutichimagga” nir willapacug.

Jesus “Diospa-mayinmi cayd” ningan

16 Chaypinpitam Israel casta mandagcunaga Je-
susta fawilanchru cachipdcura. Jinaman wanuchiy-
lata munapécura, jamana junagchru chay ima-
cunatas ruraptin. 17 Chaura Jesusga rimapayta
galacuyun cay nirmi: “Dios-mayiga chaynuylam
ruranancunatarurayan canancamas, ndtan nogas
paynuymi ruraya”.

18 Chay niruptin chay mandagcunaga masran
munapdcuras wanuchiyta, manam jamana ju-
nagchru uryangalanpitachu, antis “Tayta Diospa-
mayinmi cd” ninganpitawanmi.

19 Chaura Jesusga cay nirunmi: “Mayapécamay
shumag: Noga Diospa-mayinga manam
pasay imatas rurdchu quiquildpitaga, antis

Dios-mayl rurayangantam nogas ruraydga.
20 Tayta Diosga cuyamarmi noga Dios-
mayinta lapan rurayanganta musyachiman,
natan mas aliscacunataran musyachimangas
mayacasha nirag capdcunaypag. 21 Tayta Diosga
wanushacunata cawacdchimunmi. Chaynuymi
noga, Diospa-mayinsi munangdtaga cawacachimu.
22 Tayta Diosga manam pitasi juchanta
taripangachu, antis noga Diospa-mayintam
chruramasha juchacunata taripdndpag.
23 Chaynuypa lapan runa, noga Diospa-mayintas
Tayta Diostanuy alipa ricapdcaminanpag. Pisi
nogata mana aliparicamagga, cachramagni Tayta
Diostam mana alipa ricanchu. 24 Mayapédcamay
shumag: Pisi, noga ningdta mayacamagga,
jilnaman cachramagniman yupachicugga, na
galayurun imaycamas paywan cawaytam.
Chauraga manam ‘Juchanpita imaycamas
cunchuchisha cachun’ nishagchu. Natan chaynuy
mana nishagchu wanushanuysi cayanganpita
imaycamas cawagman ni muyuruptinmi.

25 Mayapadcamay shumag: Nami chayman
nachrgararcayanqui. Néatan cananmi chay
junag na chraramun wanushacunanuysi
cayagcuna, noga Diospa-mayin rimangata
mayapdcunan junagchru, jinaman casucamagcuna
Dioswan cawapdcunan junagchru. 26 Tayta
Diosga quiquinmi munayninwan cawachin
pitas maytas. Chaynuymi noga Diospa-
mayintas nimasha paynuysi runa cawachig
canapag. 27 Natan nimashatan runacunapa
juchanta taripdndpagsi noga jana pachapita

shamusha runataga. 28 ;Imanirtag mana
césucarcdmangquichu? Chrdmungam lapan
wanushacuna shimita mayapédcunan junag.
29 Chaychriimi ali ruragcuna cawacapacamunga
Dioswan imaycamas cawapdcunanpag, nNétan
lutan ruragcunas cawacapdcamunga imaycamas
cunchuchisha capdcunanpag.

30 Nogaga manam imatas pasay rurdchu

quiquilépitaga. Nogaga  juchacunata
taripayd Tayta Dios nimaptinmi, nétan
nishagsi razoncagtam. Nogaga manam
rurd  munangéitachu, antis  cachramagni

munangantam. 31 Noga quiquilédpita rimaptiga,
manam vdalinchu imapagsi. 32 Ndtan noga pi
cangatas razoncagta musyachishugniquicuna
cayanmi. 33 Gamcuna cachrapécuraymi Bautizag
Juanman tapug. Payga mpacushuray razoncagtam.
34 Manam nogaga pisi reguechiménantaragchu
muna. Rimarcuydga Juanpitas, gamcuna
salvacurcinaypagmi. 35 Juanga cara juc achqui
rupayagnuymi. = Gamcunaga payta mayacur
nd cushicugpagmi carcayaray ishcay quima
junaglaga. 36 Nédtan, noga pi cangatas, Juanpitas
mas shumag musyachicug cayanmi. Chaura
Tayta Dios nimangannuy rurayangacunam,
pay cachramanganta musyarcayachishunqui.
37 Jinamanga cachramagni Tayta Diossi
nogapitaga musyachipéacushuraymi. Natan
gamcunaga manam imaysi paypataga
shimintas mayapdacuraypishchu ni  paytaga
ricapapécuraypishchu. 38 Nédtan rimangansi
manatan shongoycunaman yaycunchu,

Tayta Dios cachramunganta mana chrasqui-
curcaptiquim. 39 Gamcunaga Dios isquir-
bichingancunata aliscam yachracurcayanqui,
‘Dioswan imaycamas cawananchipag’® nir,
ndatan chay isquirbishacunaga nogapitam
musyarcayachishunqui. 49 Chaynuy niyaptinsi
gamcunaga, manam ni munapdcunquichu
nogaman aywamuytaga Dioswan imaycamas
cawapdacunaypag.

41 Nogaga manam munidchu runacunapita
alawasha cayta. 42 Natan musyayatan Diosta
mana cuyapdcungaytas. 43 Nogaga aywamurd
Tayta Dios cachramaptinmi, jinatam mana
chrasquipdcamanquichu, ndtan quiquilanpita pisi
aywamugtam ichaga chrasquicararinquimanga.
44 Gamcunaga jucniquis jucniquis alawasha
caylatam munarcayanqui, ndtan manam
japalaylan Diospita alawasha caytaga
munapdacunquichu. Chaynuy jinayarga manam
imaysi nogaman yupachicarcdmanquichu.

45 Ama  nipdcuychu  nogapag  ‘Paymi
juchachédmaéshun Tayta Diospa naupanchru’ nirga.
Juchachapéacushunquiga Moisespa isquirbishancu-
naman, chay yupachicurcayangaymi. 46 Razonpa
Moisés ninganta chrasquicurcarga, nogatas
chrasquipdcamanquimanmi. Payga isquirbira
nogapitam. 47 Néatan pay isquirbingancunatas
‘Manam cayga Diospitachuw’ nircayarga,
¢imanaypatag ‘Diospitam payga razonpa rimayan’
nipacamanqui?”

6

Pichga waranga runata Jestis micachingan
(Mt 14.13-21; Mr 6.30-44, L¢c 9.10-17)

1 Chayta nircurga Jesds aywacura nogacuna,
discipuluncunawan Galilea gochrapa waclécag
chimpantam. Chay quiquin gochralatam Tiberias
gochra nipdcugsi. 2 Achcam runacuna Jesusta
gatirapdcura, gueshyagcunata munayninwan
cuticdchigta ricapacur. 3 Chaura Jesusga jegara
juc gotumanmi nogacuna discipuluncunawan.
Jinarcurmi chaychru tayarcayara. 4 Néami
pasay nachrgaydmura Pascua nipdcunagd, Israel
castacunapa fiestacuna.

5 Jinarcurmi Jesusga achca runa aywamushata
rircérirga Felipeta cay nin: “¢Maychriitag cananga
rantishun tantata cay lapan runacunapagga?”
6 Chaynuy nira: “Ma jimaninagshi Felipe!” nirmi.
Jesusga musyara shumagmi ima ruraytas.

7 Chaura Felipega cay ninmi: “Ishcay pachrac
junagchru juc runa gédnangansi manam aypan-
manchu, cay lapan runacunapagga uchuc uchu-
clata micayéarinanpagsi”.

8 Niptinga Sim6n Pedropa wauguen Andresga
cay ninmi: 9 “Juc walash caychru charayanmi
cebadapita rurasha pichga tantata, ishcay acapa
pescaduntawan. Ndtan ¢imatag chaylaga caychica
runapagga?”

10 Niptin Jesusga cay nipdcamanmi: “Tayucurcay
nipacuy runacunata”. Chaura nirdriptiga, alisca
guewamanmi tayardrin pichga waranganuy ol-
gocuna. 11 Chaura Jesusga chay tantacunata
charircur nd Tayta Diosta “Gracias” nircurga
discipuluncunatam gordriman. Jinatam nogacunaga

aypupdcurd lapan tayarcayagta. Chaynuylam ru-
rara pescidduwansi. Chaytas aypupdcurd lapan-
tam imanuytas munapéacunganpita. 12 Chaura né
yamangancama micarariptinga, discipuluncunatam
Jesusga nipdcaman: “Shuntapicamuy wac acapa
puchushacunata mana pasay usunanpag”.

13 Nipdcamaptinga palararira chrunca
ishcayniyog balay juntatam, chay pichga tantapa
puchunta. 14 Chaura runacunaga munayninwan
chay ruragta ricardrirga “Cayga cayan razonpa
Diospa chay willacugninmi ‘Cay pachaman
cachramushagmi’ Dios nimanganchim” nipécura.

15 Natan paytaga “jImanaypas aywachishun reyn-
inchi cananpagmi!” nipécugta tantiarur Jesusga
yargorcurmi aywacun mas janaman chaychru
japalan cananpag.

Runacuna Jesusta ashipdcungan
(Mt 14.22-27; Mr 6.45-52)

16 Chaura pacha nad chacanayaptinga,
discipuluncuna uranpapécurd gochracagmanmi.
17 Chaypitam na chrarpururga yaycarari
bliiquiman nd chacasha. Jinarcurmi Caper-
naumman pasayta galayurcayard, natan
Jesusga manaran chrédmuraragchu. 18 Chaura
galacuyun alisca walyaytam. Jinarcurmi yacu
lagyayta galacayamun. 19 Chaypitam néa juc
liwa masta aywarayarga ricapardri Jesusta
nd blquicagman yacu jananpa ichriyamugta.
Jinarcurmi nogacunaga manchacaréri. 20 Chaura
payga “Nogam cayd. Ama manchapéacuychu”
nirdrimanmi. 21 Chauraga cushisham yaycaréarichi

bliquiman. Jinarcurmi chrardri ashcamayla chay
Capernaummanga.

22 Warantinga chay gochrapa waclacag
chimpanchru quédamusha runacunaga
tantiardrinag chay juclay puchurayag buquilawan
shapédcamungantam. 23 Chauraga Tiberias
marcapita juc buquicunash chrardrin Jesus
“Gracias” nicuruptin tantata micapéacungan
cercanman. 24 Chaura runacunaga paycunachru
mana Jesussi ni discipuluncunas capacungdta
tantiardrirga chay  buiquicuna chragman
yaycurcurmi aywacarcamunag Capernaumman
Jesusta ashircayar.

Micuynuy canganpita Jesus rimangan

25 Chaura warantinga na cayld chimpaman
chrardrimurga tincurarin Jesuswanmi. Chaypitam
tapurérin cay nir: “Yachrachig, ¢imaytag chrara-
muray cayman?”

26 Nipacuptinmi Jesusga cay nin: “Razoncagtam
nircayag: Gamcunaga  ashircayamanqui
yamapdacungaycama micardrirmi. N&tan manam
munayniwan imanir rurangitas tantiapdcusha
carchu. 27 Ama uryapacuychu caylachru ushacag
micuylapagga, antis uryapacuyga imaycamas
cawachicug mana wushacag micuycagpag.
Chaytaga gopédcushay noga jana pachapita
shamusha runam. Chaypagmi nogata Dios
cachrayaman”.

28 Niptinga tapurdrin: “¢Imatatag rurapdcliman,
Tayta Dios munanganta rurapicundpag?” nir.

29 Chaura Jesusga cay ninmi: “Tayta

Diosga munayan noga, cachramushanta
chrasquicarcdmdnaytam”.

30 Niptin chauraga nipdcura: “¢Ricarcayaptl
mas alinninta imatas rurarunquimanchu
munayniquiwan chrasquicurcanagpag? ¢Imatatag
ruranqui? 3! Unay awillunchicuna wac japag
pampachru micapdcura ‘mand@ ningantam
isquirbishachru ningannuysi:

Chaura Moisesmi micapdcunanpag chay micuyta
gora jana pachapita”.

32 Nipdcuptin Jesus nira: “Mayapédcamay shu-
mag: Manam Moiseschu gora chay jana pachapita
micuytaga, antis Tayta Diosmi jana pachapita ra-
zoncag micuytaga gorcaydshunqui. 33 Tayta Dios
gopacushungay micuyga cayan jana pachapita ay-
wamusham. Chayga lapan runatam cawachin”.

34 Niptinga cay nirdrinmi: “Tayta, chaynuylar
gopacamay chay micuyta”.

35 Nipécuptinmi Jesusga cay nin: “Nogam
caya chay cawachicug micuyga. Nogaman

aywamugcagga pisi chrasquimagcagga
canga yamangancama micushanuymi
imaycamas. Natan pisi chrasquimagcagga

canga yamangancama yacu upyashanuymi
imaycamas. 36 Ndtan ningagnuysi gamcunaga
na manam ‘Diospitachr’ nipdcamanquichu ima
rurayagta ricarcayamarsi. 37 Pi maysi Tayta Dios
gomanganga nogamanmi aywamun. Nétan noga-
man aywamugcagtaga manam gargoshagchu
washaman. 38 Nogaga jana pachapita aywamura
manam shongd munanganta ruragchu, antis

cachramagni munanganta ruragmi. 39 Nétan
cachramagni Tayta Diosga munan chay
lapan runa gomanganta mana maygalantas
ograndtam, jinamanga ushanan junagchru
cawacachimunitam. 40 Chay cachramagniga
munan pi maysi noga Diospa-mayin cayangata
tantiarur chrasquicarcamanatam, imaycamas
ali cawapdcunanpag.  Ndtan nogam ushanan
junagchriga cawacachimushag”.

41 Chaynuypa niruptinga Israel castédcunapa
mandagnincuna  pengapaytam  galacayérin
“Nogam caya jana pachapita aywamusha micuy”
ninganpitaga. 42 Chauraga cay ninacurcaram:
“Cay Jesusga Josépa churintar. Caypataga
mamantas taytantas regueyanchitag. Natan
¢imanirtag  ‘Jana  pachapitam aywarayami’
niyanga?”

43 Nircayaptinmi Jesusga nirun: “Ama né
lutanta rimapéacuychu. 4 Manam pisi aywamuyta
atipanmanchu nogaman, cachramagni
Tayta Dios mana pushamuptinga. Naétan
nogaman pushamungancunata ushanan
junagchru cawacdchimushagmi. 45 Diospa
unay willacugnincuna isquirbipdcunganchru
‘Diosmi yachrachinga lapan runata’ niyanmi.
Chauraga lapan runas chay Tayta Diospita
mayacugga, jinaman yachracugga aywamun
nogamanmi. 46 Manam pisi ricapurachu
Tayta Diosta. Ricapurdga Diospita noga
aywamushalam. 47 Mayacurcay shumag: Pisi
nogata chrasquicamagga, na galayurun Dioswan
imaycamas cawaytam. 48 Nogam cayd chay

imaycamas cawachicug micuyga. 49 Unay
awillunchicuna chay jdpag pampachru ‘mand’,
micugcuna lapanmi wanupdcusha. 50 Nitan
nogaga rimaparcayag jana pachapita aywamug
micuypitam. Chayta pisi micugga manam
nd wanungachu. 51 Nogam caya chay jana
pachapita aywamusha micuyga. Cay micuyta
micugga Dioswanmi imaycamas cawanga. Nétan
chay micuy gopécunagga cayan cuerpimi. Cay
cuerpltam goshag cay pachachrulapan runacuna
raygo”.

52 Chaura Jesus niruptin, Israel casticunapa
mandagcunaga galacayarin quiquincamam cay
ninacuyta: “¢Imanaypatag cay runaga gomadshun
cuerpunta mlcunanchlpagga?”

53 Nipacuptin Jesusga nin: “Mayapdcamay
shumag: Noga jana pachapita aywamushapa
cuerpiita mana micapdcurga, ndtan mana
yawarnita upyapacurga wanushanuymi
carcayanqui. 5% Pisi cuerpiita micugga jinaman
yawarnita upyagga nd cawayan imaycamas
Dioswanmi. Paycunatam noga cawacdchimushag
ushanan junagchru. > Nogapa cuerpliga
razoncag micuymi, ndtan yawarnisi razoncag
upyaymi. 56 Pi maysi cuerpiita micugga néatan
yawarnita upyagga nogawanmi cayan, nitan
nogas paywantan caya. 57 Chay cachramagni
Tayta Diosga imaycamas cawacugmi. Paynuymi
nogas caya, nitan pisi cuerpuita micugga
noganuymi cawanga imaycamas. 58 Nogam
caya jana pachapita aywamusha micuyga. Cay
micuyga manam unay awillunchicuna ‘mand’
ninganta micapdcungannuychu. Paycuna chayta

micurayarsi wanupéacusha lapanmi. Natan pisi cay
micuynuysi cayagman yupachicugga cawanga
Dioswanmi imaycamas”. 39 Caycunatam Jesus
yachrachira Israel castdcuna gotucapdcund
wayichru.

Micuypita rimanganta Jestus tantiachingan

60 Chay  yachrachinganta  mayaréarirga
achcam Jesusta gatiragcuna cay nipécura: “Cay
nimanganchicunataga manam  chrasquich-
wanchu. Natan shauyalaga manam pisi
chrasquinmanpishchu”.

61 Nipécugta tantiarur Jesusga cay ninmi:
“¢Pifidcardrichigchu chay rimangawan? 62 Chauraga
¢imanuyrag pifidcardrinquiman, noga jana pachapita
shamusha runata unay cangdman jegagta
ricapardrimarga? 63 Espiritum runataga cawachin.
Cuerpuga manam quiquilanga cawanchu. Natan
niyangata chrasquicugga pisi razonpam cawanga
imaycamas. %4 Ndtan gamcunachru waquinniqui
carcayanquiran mana chrasquicamagcuna”
ninmi.

Jesusga galayunanpita-pacham musyara picuna
mana chrasquipdcunantas, wanuchipdcunanpag pi
reguechinantas. 65 Chaura Jesusga yapaytan
cay nin:  “Chaymi nipdcurag manam pisi
aywamunmanchu nogaman, Tayta Dios mana
pushapédcamushuptiquiga” nin.

66 Niruptin, Jesusta gatiragcunaga achcam
aywacurcasha, manam n& puripécurapishchu
paywanga.

67 Chauraga chay chrunca ishcayniyog
discipuluncunatam tapurdriman: “¢Gamcunas
aywacuytachu munarcayanqui?”

68 Nipdcamaptinmi Pedro nipdcungd Simonga
cay nin: “Munayniyog, ;pimantag aywapacushag?
Gamga rimaparcayamanqui imaycamas Dioswan
cawaypitam. 69 Nogacunaga ndmi chrasquicur-
casha capécug. Natan musyarcayami Diospita gam
shamusha cangaytas”.

70 Niptin Jesusga nipédcaman: “Nogam
acrapdcurag gamcuna, chrunca ishcayniyogta,
ndtan gamcunapita jucga cayan Asyagpam”.
71 Chaynuypa ]Jesus rimara Simonpa churin
Judas Iscariotepitam. Paymi casha chay chrunca
ishcayniyogpita Jesusta wanuchipdcunanpag
reguechig.

7

Wauguencuna Jesusga manam Diospitachu
nipdcungan

1 Chaynuypa nircurga, Jesus purira Galilea
nipacungdpam. Judeamanga mana aywayta
munarachu, Israel castachru mandagcuna
wanuchiyta munapécuptinmi. 2 Chaura némi
nachrgarayamura Israel castacunapa fiesticuna,
chay tolduchru yachrapdcund junagcuna.
3 Chaypitam wauguencunaga manacagpag ricar
Jesusta cay nirdrin: “Yargonquimanmi caypitaga.
Aywanquimanmi Judeatas. Chaychrisi
discipuluycuna rurangayta ricapdcunanpag. 4 Pisi
reguechicuy munagga manam ruran imatas
pacayninchriichu. N& caycunata rurayarga

ruray lapan runa ricarcayashuptiqui”. > Jesustaga
manam ni wauguencunalas “Cayga Diospitachr
razonpa” nipacurachu.

6 Chaura Jesusga cay ninmi: “Manaran chay
rurand wichan aypamunragchu. Ndtan gamcu-
napagga imayturas alilam. 7 Juchasapa runacuna
manam gamcunataga chregnipdcushunquimanchu,
ndtan nogataga chregnipdcaman lutan ruraynincu-
nata musyachiptimi. 8 Gamcuna aywapdcuy fies-
taman. Nogapagga manam Uura aypamunragchu
aywandpag”. 9 Nirga quédacuyun Galileachriimi.

10 Chaypita nd4 wauguencuna aywardriptinga,
Jesuspis jegara chay fiestaman nogacuna
discipuluncunawanmi. Aywapdacurda pacaylapa
yupaymi runacunapita. 11 Néatan Israel
castacunapa mandagnicunaga Jesusta ashipdcunag
wanuchipdcunanpag “¢Maychriirag cayan chay
runa?” nir.

12 Jinarcurmi runacunaga wishwishyaylapa
rimayta galacayérin Jesuspita: Waquinga “Ali
runam” nir.

Natan waquinga “Casquipayan runacunatam,
lutan runam” nir. 13 Nitan manam pisi ri-
marachu achca runachriiga chay mandagnicunata
manchacur.

Chay fiestachru Jests yachrachingan
14 Na chay fiesta lamitd cayaptinmi, Jesusga
yaycurun Diospa wayin puncuman. Jinarcurmi
galacuyun yachrachiyta. 15 Chaura Israel castapa
mandagnicunaga mayacasha niragmi capdcura cay
nir: “Cayga ¢imanaypatag musyan ima-aygatas
mana yachracusha cayarga?”

16 Nipacuptin  Jesusga  nin: “Cay
yachrayachingdga manam nogapachu, antis chay
cachramagnipam. 17 Dios munanganta pisi ruray
munagga tantiangam yachraydchingd Diospita
cangantas u quiquipa yarpaylapita rimayangatas.
18 Pisi quiquinpa yarpaylapita rimagga
runacunapita alinninpag ricasha cananpagmi
riman. Néatan cachramugnin alawasha cananta
munagga pisi riman razoncagtam, manam
payga casqui rimagchu. 19 Gamcunapagmi
Dios rimanganta Moisés isquirbira, nétan
manam maygalaysi cdsucurcanquichu. ¢Imanirtag
wanuchiyta munarcaydmanqui?”

20 Niptin runacunaga “Lutan espiritum

gamchriga cayan. ¢Pitag  wanuchiylata
munaydshunqui?”.

21 Nipdcuptinmi Jesis cay nin: “Jamana
junagchru juclaylata rurarungdpitam

gamcunaga lapaysi nd mana alichu capécunqui.
22 Gamcunata Moisés nipacushuray lapan olgota
sefialapdcunaypagmi, ndtan manam Moiseschu
galayachira chay rurachiytaga. Antis mas
unaycag awillunchicunam. Chaymi gamcunas
sefialarcayanqui  jamana junag cayaptinsi.
23 Chauraga Moisés isquirbingancuna céasusha
cananpag, jina jamana junagchrusi sefialarcayarga
amam pifidcurcanquimanchu nogas runata shumag
cuticaraydchiptiga. 24 Gamcuna ama nipacamaychu
lutanta Moisés isquirbinganta mana shumag
tantialarga, antisjamanajunagimapag cangantas
shumag tantiapdcuy” nira.

“Caychur cayan salvacugta shuyayanchiga”

nipdcungan

25 Jesus niruptinga chay Jerusalenchru juc
ishcay runacunam cay ninacarérin: “Cay runaga
chay wanuchipécunanpag ashircayangannuytag
cayan. 26 Cayga caychru lapan runa ricaytag
yachraydchin, ndtan manatag pisi imatas
ninchu. iMarca mandagcunachur icha
musyardrin! ¢‘Salvacugtam cachramushag’ Dios
nimanganchi pay canganta? 27 Noganchiga
musyayanchim wac runa maypita cangantas,
ndatan  ‘Salvacugtam cachramushag’”  Dios
nimanganchi aywamunanpitaga manam
musyanchichu maypita shamunantas”.

28 Chay nipécugta mayarur Jesusga Diospa
wayin puncuchru yachrayéachir gayacuypanuymi

cay nin:  “Chauraga reguercaydmanquichrar,
jinaman musyarcayanquichr maypita
aywamungatas. Natan nogaga manam

aywamurad quiquilapitachu, antis aywaraydmu
cachramagni razonpa captinmi. Paytaga manam
reguepdcunquichu gamcunaga. 29 Nogaga nétan
regueyami, paypita aywamusha car. ~ Paymi
cachraraydman nogataga”.

30 Chaura niruptinga pasay chariruy-
tam munapdcura, ndtan maygansi mana
charipdcurachiiga, wanuchipdcunanpag manarag
Uran aypamuptinmi. 31 Chaypitam achca
runacuna Jesusta chrasquicardrin, jinaman
cay nipacura: “Salvacug aywamursi manam cay
runapita mastaga munayninwan ruranmanchu
ima-aygatas”.

32 Chay runacuna Jesuspita rimagta

mayarurmi, fariseocunawan sacerddticunapa
mandagnincunaga cachrardrimunag,
Diospa wayin ricag guardiacunata Jesusta
charipécunanpag. 33 Chaura Jesusga cay
ninmi:  “Gamcunawan cashag manam ala
unaychu. Né&mi cuticushag cachramagniman.
34 Gamcuna ashipdcamanquim, nédtan manam
taripdcamanquichu. Noga cayangdmanga manam
chrapdcamunquichu”.

35 Niruptin Israel castacunapa mandagnicunaga
quiquincamam cay ninacurcara:  “¢Maytash
cay aywacunga mana tarinanchitaga?
¢Aywacunga Diosta mana regueg runacunachru
yachrachimugchur? 36 ;Imaninantatag
niramanchi: ‘Ashipdcamanquim, ndtan manam
taripdcamanquichu. Nétan cayangdmansi manam
chrapdcamunquichu’ nirga?” nipdcura.

“Yacuta jirpuyaptin nogam cd yacunuy” Jesus
ningan

37 Chaura ushanan junagchriiga chay fiesta
cara mas jatunmi waquin junagcunapitaga. Chay
junagmi shayuyur Jesusga gayacuypanuy cay
nin: “Pisi juc yacunashanuy cayagga aywamuy
nogaman. 38 Isquirbishachru ningannuysi
nogata chay chrasquicamagchriiga juc mayu
aywayagnuymi canga chay cawachicug yacu”.
39 Chaynuypa nira Jesusta chrasquicugcuna Santu
Espirituta chrasquipécunanpitam. Chaypagga
manaran Santu Espiritu aywasharagchu cara
Jesus jana pachaman mana cutisharag captin.

40 Chaynuypa nigta mayardrirga chay runacu-
nachru ishcay quima rimapacura: “Cay runaga
razonpa Diospa willacugninmi” nirmi.

41 Néatan waquinmi “Cristom” nipécura.
Chaypita waquincagmi nipdcura:  “;Galileap-
itachu salvacug aywamunan cayan?”
42 Tsquirbishachriiga niyan Rey David castapita
nitan Belén marcapita aywamunantam. 43 Chaura
Jesuspa jananmi runacuna acagyachinacararin.
44 Natan juc ishcay chaychru cayagcunaga
chariruytam munapdcura wanuchipdcunanpag,
ndtan manam juclaylas charirachtiga.

45 Chay  guardiacuna aywag jinala
chrarériptinga fariseocunawan sacerdOticunapa
mandagnincunaga cay nipdcusha: “¢Maytag chay
runaga? ¢Imanirtag mana charipdcamunquichu?”

46 Nipdcuptin  guardiacunaga nipécunag:
“Manam cay runanuyga pisi rimarachu imaysi”.

47 Nipdcuptin fariseocunaga nirérin:
“Chaura gamcunas ‘Razonmi nirchriy’,
chrasquicararinqui. 4 Manam paytaga
maygan mandagninchi chrurashacunas ni
fariseocunas chrasquipdcunchu. 49 Nétan
Moisés isquirbinganta, mana imatas tantiag
gotaracunaga cayan ‘Lutan’ nisham Diospitas”.

50 Nipéacuptin paycuna casta Nicodemoga
Jesusman chay pagaspa aywagga cay nisha:
51 “;Moisés isquirbingan nimanchi ‘Mana juchan
rimacuglata pitas juchanpita cunchuchun’
ninanchipagchu?”

52 Niptinga paytas cay nipacusha: “;Gamsi cayan-
qui Galileapitachu? Isquirbishacuna tantiayta

yachracuy. Chaychru tarinqui Diospa willacugn-
incuna mana imaysi Galileapita yargamungan-
tam”.

Lutan warmita Jesusman pushapdcungan

53 Ninacurcurga wayincunatacamam aywacur-
cara lapansi.

8

1 [Natan Jesusga aywasha Olivos ningan
gotutam. 2 Chaypitam warantinga goyashla
Diospa wayinman cutiyaramun. Chaura
runacunaga lapanmi Jesusman ashuyardrin.
Jinarcurmi payga imaysi tayuyur yachrachin-
gannuy yachrachiyta galacuyun. 3 Chauraga
Moisés  isquirbinganta  yachrachigcunawan
fariseocunaga chrardrichimun juc gowayog
warmitam juc olgowan punuyagta tarirdrir.
Jinarcurmi  chraupiman shayayachir cay
nirdrin Jesusta: 4 “Yachrachig, cay warmitam
tarirdrimun juc olgowan cayagta. 5 Chaura
Moisés isquirbinganchriiga niyan chaynuy
warmicunataga rumiwan chapinanchipagmi,
nitan gamga, ¢ima ninquitag?” 6 Chaynuy
nipacura:  “¢Pagta lutanta rimarachichwansi
juchachénanchipag?” nirmi.

Chaura Jesusga lipurpuyurmi pampachru
isquirbiyta galacuyun dédunwan. 7 Natan
chaynuyla tapupdcuptinmi Jesusga nuquircur
cay nin: “Gamcunapita maygaysi mana
juchaynagcag, galayapdcuy @ wac  warmi
gompayta”. 8 Nircurga yapay lipurpuyurtan
chay isquirbiyanganta ushapayara. 9 Naitan

chay nigta mayardrirga juchayog capécunganta
tantiacardarirga yargararin jucpacamam,
chachanninpita galayur lapan shulcacunas.
Na lapan yargardriptin Jesusga ricacarun
discipuluncunalawanmi, jinamanmi chay
warmi shayachipdcungalanwan. 10 Chaura
Jesusga sharcurcurmi warmita cay nin:
“Mamala, ¢maychriitag cayan ‘Juchdcusham’
nircayéashugniquicuna? ¢{Manachu maygansi
‘Juchanpita cunchuchisha cachun’ nishunqui?”

11 Niptin warmiga nin: “Manatar tayta, may-
gansi”.

Niptin Jesusga cay nin: “Manam nogasi
Juchanpita cunchuchisha cachun’ niyta
munagchu. Gamsiaywacuy, ndtan amam yapayga
juchécunquichu” nin.]

Achquicuna rupayaptin juc achquinuy cangan-
pita Jesus rimangan

12 Chaypita Jesusga yapaytan chay
ninacurcayag runacunata rimaparatag cay
nir: “Noga cd juc achquinuymi cay pachachru
runacunapag. Pi maysi cdsucamagga, manam
nd juchdcuyarchu cawanga juc yanauyagchru
purignuysi, antis chrasquinga cay achquiynuysi
cayag ali cawachicugtam”.

13 Niptin fariseocunaga cay nirdrinmi: “Gamga
quiquilaypita rimacunquiimapitas ali cayta mun-
armi. Chaynuy niptiquiga rimayangayga manam
razoncagchu”.

14 Nipécuptinmi Jesusga cay nin: “Rimayangéga
razoncagmi. Nogapita quiqui rimayaptisi.
Nogaga musyaydmi maypita aywamungdtas,

mayta aywayangatas. Natan gamcunaga manam
musyapacunquichu maypita aywamungdtas ni
mayta aywayangdtas. 15 Gamcunaga juchata
taripapdcunqui tantiaylaycunapitam. Nogaga
manam pitas juchanta taripdchu quiquipa
tantiaylapitaga. 16 Natan tariparga razoncagtam
taripd juchanta pitas. Nogaga manam
japaldchu rurd, antis cachramagni Tayta Dios
munangannuymi. 17 Moisés isquirbinganchru
cay niyanmi: ‘Ishcay runacuna ricangantas u
musyangantas chaynuylata rimacurcayaptinga
razoncagmi’ ninmi.

18 Chauraga nogam caya jucga, quiquipita
rimag, ndtan cachramag Taytami cayan jucga,
nogapita rimag”.

19 Niptinga cay nipdcuram: “;Maychriitag cayan
taytayqui?”

Nipécuptin Jesusga “Gamcunaga manam
musyapécunquichu noga pi cangatas,
manatan musyapacunquichu Tayta Diospitas.
Nogata reguepacamarga Tayta Diostas
reguepdcunquimanmi” nirun.

20 Chaycunata Jesus yachrachira Diospa
wayin sawan ruyichru mandagcuna
goturarcayag mayananpagmi Diospag
golgue gotucurcédnancagpa.  Nédtan mana pisi
charirachu wanuchipédcunanpag, manarag uran
aypamuptinmi.

“Aywangdman manam gamcuna aywamuyta
atipapdcunquichu” ningan

21 Chaura Jesusga yapaytan chay runacunata
cay nin: “Nogaga aywacumi, gamcuna

ashipdcamanquim. Ndtan wanupdcunqui chaynuy
juchasapalam. Chaura noga aywangdmanga
manam chramuyta atipapdcunquichu”.

22 Niptin chay castdcunaga cay nipacuram: “;May-
chriisi quiquinchur wanuchicurunga? ¢Chaychur
niyan mana paycagman chrayta atipdnanchita?”

23 Nipacuptinmi Jesusga cay nin: “Gamcunaga
cayanqui caylapitam. Nogaga caya janapitam.
Gamcunaga cayanqui cay pachapitam. Nogaga
manam cd cay pachapitachu. 24 Chaymi nircayag
juchalaycunachru wanupécunaypita. Chauraga
‘Nogam cayd’ ningdta, mana chrasquipécurga
wanupdcunqui chaynuy juchasapalam”.

25 Niruptinga tapupdcura: “¢Pitag gam cayan-
qui?”

Nipacuptin Jesusga “Chaytaga galayunanpitam
nd nipdcurag: 26 Maymaytachr gamcunata niné
cayan, jinaman ima juchaycunatas nipdcunagran
cayan. Natan cachramagniga razoncaglata
rimagmi. Nogaga paypita mayangaitam rimapaya
cay pachachru runacunata. 27 Natan chay
runacunaga manam tantiapdcurachu Tayta
Diospita rimapaptin” ninmi. 28 Chaymi Jesusga
cay nin: “Noga jana pachapita shamusha runata
warcardrimar-ran  tantiapcunqui gamcunaga
‘Nogam cayd’ ningdtas, jinaman quiquipa
yarpayldpita mana ima-ayga rurangatas, jilnaman
Tayta Dios yachrachimangannuyla rimangatas.
29 Cachramagniga nogawanmi cayan. Manam
japaldtaga déjamanchu, pay munangannuyla
imaysi rurapti”. 30 Jesus chaynuypa niruptinga

achcam runacuna payta chrasquicararin
salvacugnin cananpag.

Diosta chrasquishacunapita jinaman
juchalanchru cawagcunapita Jesus rimangan

31 Chauraga chay chrasquicusha casticunatam
Jesusga cay nin: “Gamga noga ningdta cdsucur
cawarga, capacunqui razonpa nogapa discipuliimi.
32 Jinamanmi reguepdcunqui  razoncagta,
ndtan chay razoncagmi jucpa munayninpita
cachrarichipdcushunqui”.

33 Niptinmi cay nirdrin: “Nogacunaga capacu
Abrahampa castan aywagmi, ndtan manam
imaysi capacurdchu pipa servigninsi. ¢Imanirtag
nircayamanqui ‘Cachrarisham capécunqui’ nirga?”

34 Nipacuptin Jesusga cay ninmi: “Razoncagtam
nircayag: Pisi juchdcuyar cawagga, chaynuy
juchécuyalarmi cawan. 35 Juc rantisha runaga
manam  chaynuylachu imaycamas chay
rantigninpa maquinchru can. Néatan chay
rantigpa churinmi ichaga cayan paywan
imaycamas. 36 Chauraga Diospa-mayin, chay
jucpa munayninpita jorgararishuptiquim ichaga
razonpa capdcunquiga juc cachrarishanuy.
37 Musyayami Abrahampa castan capécungayta.

Nétan wanuchimayta munarcayamanqui
nogas nircayangagta mana chrasquiyta
munapéacurmi. 38 Nogaga rimaya Tayta

Dioscagchru ricangdcunatam. Nétan gamcunaga
rurarcayanqui taytay rurachipdcushungaytam”.
39 Niptinmi “Taytidcunaga Abrahammi” nirdrin.
Chaura Jesusga cay ninmi: “Gamcuna razonpa
Abrahampa castan aywag carga, rurapicunquiman

pay rurangannuymi. 40 Nétan gamcunaga
wanuchiyta munarcaydmanqui ‘Razonpacagta
Dios nimanganta’ niruptimi. Abrahamga manam
chaynuychu rurara. 41 Gamcuna rurarcayanqui
taytaycuna rurangannuylam”.

Niptinmi paycunaga cay nirdrin: “Nogacunaga
manam capacl churipacuychu. Nogacunapaga ju-
clay Dioslam taytdcuna cayan”.

42 Chaura Jesusga cay ninmi: “Taytaycuna
razonpa Dios captinga cuyapdcamanquimanmi.
Nogaga Diospitam aywarayamiisi,  nhdatan
caychrisi cayd. Nogaga manam aywamusha
cd quiquildpitachu, antis Dios cachramasha
captinmi. 43 Gamcunaga niyangidta mana
tantiayta atipapacunquichu imaysi, rimayangdta
mana mayacuyta munapdcurmi. 4 Gamcunapaga
taytaycuna cayan Asyagmi. Pay munangantam
gamcunaga rurayta munarcayanqui. Asyagga
galayunanpita-pacham runa wanuchig, natan
payga manam imaysi razoncagpita rimanchu.
Manatan imaysi razoncagtaga rimarapishchu.
Né& rimarga casquitam riman, casquilata rimag
car. Jinamanga paymi chay casqui rimagcunapa
taytan. 45> Nétan nogataga razoncagta rimaptimi
mana chrasquicarcdmanquichu. 46 ;Maygaytag
gamcunapita ‘Caytam juchécurayanqui’
nipacamanquiman? Natan  razoncagta
rimayaptiga, ¢imanirtag ‘Payga Diospitam’ mana
nipacamanquichu? 47 Diospacagga pisi casucunmi
Dios rimanganta, ndtan gamcunaga Diospa mana
capdcurmi Cisucuyta mana munapdcunquichu”.

48 Chaura chay castdcunaga Jesus niruptinga
cay nirdrinmi: “Nogacunaga alitamau Samaria

runanuysi pengapaypagmi, jinaman Asyagpa
munayninchrimi cayanqui” nircayag.

49 Nipéacuptinmi Jesusga cay nin: “Nogaga
manam Asyagpa munayninchriichu cd, antis
nogaga Tayta Diostam alawaya. Jinatam
gamcunaga ndatan ashlircaydmanqui. 50 Nogaga
manam munidchu alawasha cayta. Alawasha
candta juc munayaptinsi. = Payga juchacuna
taripagmi. 51 Shumag mayacurcay:  Pisi
rimayangdta  cdsucamagga manam imaysi
wanungachu”.

52 Niptin chay castdcunaga cay nirdrinmi:
“Cananga shumagmi musyarari Asyagpa
munayninchru cayangayta. Abrahamwan Diospa
unay willacugnincunaga lapanmi wanupdcusha.
53 Ndtan ‘Noga ningadta cdsucamagga manam
imaysi  wanupéacungachu’ nircaydmanquim.
i{Gamga cayanqui taytdcuna Abrahampitaga
mas alinnincagchu? Payga wanusham, nétan
wanupdécushatan Diospa unay willacugcunas.
¢Gamga mayganmi cayd ninquitag?”.

>4 Nipécuptin Jesusga cay ninmi: “Quiqui
alawacuptiga, chay alawacuyangidga manam
vélinchu. Natan nogataga alawdman. ‘Diosnicunam’
nircayangay Dios-mayimi nirunmi. 55 Néitan
gamcunaga manam reguepdcunquichu payta.
Nogam icha regueyéga. ‘Manam payta reguéchu’
nirga cdman gamcunanuysi casquim. Natan
nogaga regueya razonpam, jinaman casucusi
pay nimangantam. 56 Taytaycuna Abraham
cushicuram unay, cayman aywamund junagpita.
Néatan aywamugta ricaramar aliscam cushirura”.

7 Niptin chay runacunaga cay nirdrinmi: “Ma-
naran pichga chrunca watayogsi canquiragchu.
Nétan ¢‘Abrahamta ricapurdmi’ ninquichu?”

58 Nipacuptinmi Jesusga cay nin: “Mayapéacamay
shumag: Nogam cayd chay ‘Nogam cay&’
ninganga. Chauraga Abraham manaragsi
ndcimungalanpitam noga Diosga caya”.

59 Niptinga rumitam charirdrin Jesusta gom-
papécunanpag. Payga natan pacacurunmi. Chaypi-

tam Diospa wayinpitaga runacunapa chraupinpa
yargorcur aywacun.

9

Nausha ndcimusha runata Jestis cuticdchingan

1 Chaypitam Jesusga aywayanganchru
ricapurun nécimunganpita-pacha fausha runata.
2 Paypitam discipuluncunaga tapurdri cay nir:
“Yachrachig, cay runa fausha nécimunanpag
¢pipatag juchan? ¢Quiquin runapachu, icha
taytanpawan mamanpachu?”

3 Nipacuptimi Jesusga cay nipdcaman: “Cayga
Mausha cayan manam quiquinpa juchanpitachu
ni taytancunapa juchancunapitapishchu, antis
chaynuy cayan Tayta Dios munayniyog canganta
paychru reguechicunanpagmi. 4 Junagcuna
cayangancama  uryashagran  cachramagni
rurandpag nimangancunataga, natan nami
aywaydmun juc pagasnuysi. Chaychriiga manam
pisi uryayta atipanganchu. 5 Cay pachachru
cayangdcamaga cayd juc achquinuymi cay
pachachru runacunapag”.

6 Chay nircurmiJesusga pampaman togarpuyur
rurarun uchuc isgueralata dédunwan. Jinarcurmi
chaywan lushirun chay faushapa fawinta.
7 Chaypitam cay nin: “Ayway Siloé ningan
gochranyaman”. (‘Silo¢’ ninanga ‘cachray’
ninanmi.) Chaura faushaga aywacunmi.

Jinarcurmi  maylacurcurga na ricapuyar
aywacun.

8 Chauraga chay fiausha yachranganpa yachrag-
cunaga, natan fausha canganta ricagcunaga cay
nipdcuram: “¢Manachu cayga golgueta manacuyar
tayag runa?”

9 Nipécuptinmi waquinga “Au, paymi” nipécura.
Waquinmi “Pay nirayanmi” nipdcura. Nitan payga
“Chay quiquinmi caya” nira.

10 Chauraga tapurdrira: “;Imanaypatag cananga
ricapuyanqui?”

11 Nipdcuptin payga cay ninmi: “Jesus
nipdcungan runam isguerata rurarcur lushiraman
Nawita. Chaypitam ‘Siloé ningan gochranyata
maylacug ayway’ niraman”.

Nimaptinmi ayward. Jinarcurmi maylacururga
ricapurt.

12 Niptinga tapurérin: “¢Maychriitag cayan chay
runa?”

Nipdcuptin payga “Manam musydchu” niram.

13 Chaura runacunaga pusharérin chay fiausha
cuticashatash ~ fariseocunapa  naupanman.
14 Néatan Jesus chay flaushata isguerawan
lushircur cuticidchinan junag cara jamana
junagmi. 15 Chauraga fariseocunash chay
runataga tapurdrintag imanuypa ricapungantas.
Chaura payga cay ninshi: “Nawitam isguerawan

lushiraman chayta maylacururmi cananga
ricapuya”.

16 Niptinshi waquin fariseocunaga cay nipdcun:
“Chay rurag runaga manam canmanchu
Diospitaga jamana junagta mana cdsuyarga”.

Néatan waquincunash nipdcun: “¢Imanaypatag
mana pisi ruray atipdnanta cayga ruranman
juchasapa carga?” nirga, juc ishcay puntaman
raquicardrinag.

17 Chaura chay fausha cuticashatam yapay
tapupdcusha cay nir:  “Nédtan gamga ¢pimi
ninquitag chay fiawiqui cuticdchig runata?”

Nipdcuptin  payga  “Nogapitaga  Diospa
willacugninmi” nisha.

18 Natan Israel castacunapa mandagnincunaga
“Yangam cay runaga ‘Naushapitam cananga
ricapuyd niyan” nipdcuram, chay runapa
taytanwan mamanta gayapicungancamaga. 19 N&
chraruptinga tapurérin cay nirmi: “;‘Nausham
ndcimusha wamraldga’ nipacungaychu cay runaga
cayan? ¢Imanuypatag cananga ricapuyan?”

20 Nir tapupdcuptinga cay nirdrinmi:  “Au.
Musyarcaydmi cay runa wamrdcuna cangantas,
jinaman fausha ndcimungantas. 21 Nétan
manam  musyapacichu imanuypa fawin
cuticangantas ni pi cuticdchingantas. Na
chacha runam cayan. Tapupdcuy quiquinta
nipacushunaypag”. 22 Chaynuypa nipécusha
paycunata manchacurcarmi. Chaypagga
ndmi Diospa wayinchru chay mandagcunaga
rimanacardrinag “Jesusga razonpa salvacugmi”
nigcagta pitas chay Israel castdcuna gotucarcdnan

wayipita gargosha capécunanpag. 23 Chaymi
mamanwan taytanga “Payta tapupéacuy, nd chacha
runam” nirdrin.

24 Chaura chay mandagnincunaga yapaymi ga-
yardrin chay fausha cuticashata. @ Chaypitam
cay nirdrin: “Diospa naupanchrimi cayanchi.
Nipdcamay razoncagta. Nogacunaga shumagmi
musyarcayda chay cuticichishugniqui runa juchas-
apa cangantam”.

25 Nipacuptinmi payga cay nisha: “Manam noga
musydchu juchasapa cangantas u mana cangan-
tas. Musyayéaga haushapita cuticdchimangalantam”.

26 Niptinga yapaymi tapurdrin: “;Imanarushuray-
tag? ¢Imatam rurarushunqui fiawiqui ricapunan-
pag?”

27 Nipacuptinmi payga cay nin: “Nami nipacurag.
Gamcuna manatag mayaytas munapdacuraychu.
¢Imanirtag yapay mayayta munarcayanqui? ¢Gam-
cunas paypa discipulun caytachu munarcayan-
qui?”

28 Niptinga ashliytam galacayérin cay nir:
“Gamchri cayanqui chaypa  discipulunga.
Nogacunaga capaci Moisespa discipulunmi.
29 Nogacuna musyarcayami Moisesta Dios
rimapanganta. Néatan chay cuticdchishugniqui
runataga manam musyapdcichu maypita
cangantas”.

30 Nipdcuptinmi runaga cay nin:  “jChay
rimayniquicunaga mayaracuypagtag! ¢Gamcuna
manachu tantiapdcunqui maypita cangantas
Nawita cuticaraydchimaptin? 31 Noganchiga
musyayanchim juchasapacunata Dios mana
mayanganta, nitan payta alawagcunalata,

jinaman casucugnincunalata mayanganta.
32 Manam imaysi mayaranchichu juc fausha
ndcimushata pisi cuticichinganta. 33 Nitan cay
runa Diospita mana aywamusha carga, manam
ima ruraytas atipanmanchu”.

34 Niptinmi cay nirdrin: “jNacimungaypita-pacha
gam juchasapachu nogacuna yachrachipicamayta
munayanqui!” Nirmi chay Israel casticuna gotu-
carcinan wayipita gargapéacusha, paycunapita juc
wanushapagnuy ricasha cananpag.

Naushanuysi capdicunganta Jestis ningan

35 Nétan Jesusga musyaruram chay cuticasha
runata chaynuy rurapdcunganta. Chaypitam tin-
curur chay runata Jesusga cay nin: “;Gamga
jana pachapita shamusha runata chrasquicun-
quimanchu?”

36 Niptinmi runaga cay nin: “Tayta, ¢pitag chay
cayan? Niydmadnar chrasquicunépag”.

37 Niptin Jesusga cay nin: “Nami ricapusha can-
qui. Nogam caya gamwan rimayagmi”.

38 Chaura niptin runaga Jesuspa naupanmanimi
gongorpacuyur: “Salvamagnimi cayanqui” nirmi
chrasquicurun.

39 Niptinmi Jesusga cay nin: “Cay pachaman
noga shamura Naushanuysi cayagcuna
tantiacurcdnanpagmi, = ndtan  ricapuyagnuysi
cayagcuna haushanuysi capacunanpagmi”.

40 Nigta mayararirmi juc ishcay paywan chay-
chru cayag fariseocunaga cay nirdrin: “Nogacu-
naga manam capéacu flaushanuychu”.

41 Nipacuptinmi Jesusga cay nin: “Gamcuna ra-
zonpa chay fiaushanuysi chrasquicarcamarga mana

juchaynagmi capédcunquiman. Cananga ndtan
ricapuyarsi mana chrasquicarcdmangaypitam
chaynuy juchayogla capécunqui”.

10

1 “Mayapédcamay shumag: Pi maysi uysha can-
chraman mana puncupa yaycugga, maypas ju-
cldpa yaycugga capacun suwawan imas lutan
ruraglam. 2 Natan chay canchra puncupa yay-
cugga cayan uyshacuna michigmi. 3 Paytaga chay
puncu cuidagsi quichranmi yaycunanpag, nétan
uyshacunas shiminta mayanmi. Chay michigga
uyshacunatas jutinpa camam gayan. Chaypi-
tam jorgamun washaman. 4 Na lapanta jor-
garcamurga chay uyshancunapa naupantam ay-
wan. Jinatam uyshancuna gatirapdcun michign-
inpa shiminta reguepédcur. > Ndtan mana reguen-
gantaga manam gatirapdcunchu, antismi jucpa
shiminta mayarurga gueshpicurcan”. ¢ Jesus
chaynuy tincuchiypam yachrachira. Natan paycu-
naga manam tantiapicurachuima niyta munayan-
gantas.

7 Chaura Jesusga yapaymi cay nin:
“Razoncagtam nircayag: Nogam caya uysha
canchraman yaycuna puncunuy runacunapag.
8 ‘Diospitam aywaraydmil’ nigtucugcuna lapansi
capdcun suwacunam jinaman lutan ruragcunam.
Ndtan uyshacunaga manam césupécushachu.
9 Nogaga néitan caya chay canchra puncunuymi.
Pi maysi nogapa yaycugga salvasham canga.
Chaypitam yaycunga jinaman yargamunga.
Ndtan micushanuymi canga. 10 Suwaga
aywamun apanalanpagmi, wanuchinalanpagmi,

wichicéchinalanpagmi. Nédtan nogaga aywarayami
imaycamas ali cawapdcunaypagmi.

11 Noga caya ali michigmi. Ali michigga
wanunmi uyshancuna raygo. 12 Nédtan pi maysi
gananan raygola uryagga, micug aywamugta
ricapururga uyshacunata déjarcurmi aywacun.
Chaynuy jinan mana uysha michig carmi, nétan
mana paypa uyshan captinmi. Chaura atog
charirga wichicéchinmi. 13 Chay runaga aywacun
gdnanan raygola uryarmi, ndtan uyshacunatas
manam césunchu.

14 Nogam caya alisca ali michigga. Regueydmi
uyshédcunata, nétan nogatas reguepicamanmi.
15 Nogatachu Dios-mayi regueman. Natan
nogachu payta regué chaynuymi. Jinaman
wanushagsi chay uyshécuna raygom.
16 Caydpaman masmi uyshécuna, cay canchrachru
manacagcuna. Paycunatas aywachimushagmi,
ndtan cadsucapdcamangam paycunaga. Chauraga
canga juclay canchralachrimi lapan,
jilnamanmi canga juclay michigla. 17 Dios-
mayl nogata cuyaman ‘Caycuna raygo nogam
wanushag’ niptimi. Né&tan nogaga gangalantam
cawacdmushag. 18 Manam pisi wanuchimanchu
nogataga, antis quiqui munarmi nogaga
paycuna raygo wanuyta mund. Nogapagga
munaylachrimi cayan paycuna raygo wanuysi,
ndtan cawacdmuysi. Chaynuy rurandpagmi Tayta
Dios nimasha”.

19 Nigta mayarur chay castd mandagcunaga
yapaymi ishcay puntaman raquicararin.
20 Achcam paycuna casta cay nipacura: “¢Imanirtag

cdsucurcayanqui Asyagcunapa munayninchru
cayagta, jinaman locusha cayaptin?” nir.

21 Nédtan waquinmi cay nipécura: “Manam pisi
Asyagpa munayninchru cagga, caynuy rimaytas
ni faushacuna cuticachiytas atipanmanchu” nir.

Diospa wayinchru mandagcuna Jesusta mana
chrasquipdcungan

22 Chaura Jerusalenchriiga cayara Tayta Diosta
yapay ‘Gampa cay wayiquiga cachun’ nipdcungan
fiestam. Nétan caras tamya wichanmi. 23 Chaura
Jesusga puriyara Diospa chay wayinchriumi
Salomonpa ramddan ninganchru. 24 Chaypitam
chay castda mandagcunaga muyurdrin jinarcurmi
cay nirdrin: “¢Imaycamatag shuyag shuyagta
cachipdcamanqui? ‘Salvacugtam cachramushag’
Dios ningan gam carga juclar willapdcamay
shumag”.

25 Nipdcuptinmi Jesusga cay nin:  “Nami
nipdcurag, ndtan ‘Manam razonchri’ nir
chrasquipdcamaraychu.  Dios-mayi nimanganta
rurangicunachrimi musyacayan shumag noga
pi cangasi. 26 Nitan gamcunaga manam
‘Payga razonpa Diospitam’ nipdcamanquichu,
mana nogapa rundcuna casta capdcur, naupata
uyshacunapita rimapangdnuysi. 27 Nogapa
uyshdcunagareguercayanmishimita. Natan nogasi
reguétan paycunata, jinaman cdsucarcdmanmi.
28 Nogaga paycunata cawachishagmi imaycamas,
ndtan manatan imaysi wanupéacungapishchu ni pisi
jorgapacungapishchu maquipitas. 29 Paycunata
gomag Dios-mayiga pipita maypitas mas
munayniyogmi. Paypa maquinpitaga manam

pisi quitayta atipanmanchu. 30 Paywan nogaga
capdacu Diosmi”.

31 Niptin chay castd mandagcunaga yapaymi
rumita charirdrin gompapécunanpag. 32 Chaura
Jesusga cay ninmi: “Alicusa achcatam ima-ayga
alicunatas rurasha cid gamcuna ricarcaydmaptiqui
chay Dios-mayipa munayninwan. Cananga ¢may-
gan rurangépitam chapipdcamanqui?”

33 Niptinmi chay castdi mandagcunaga cay
nirdrin: ~ “Manam nogacunaga chapipdcushay
chay ali rurangaycunapitachu, antis
Diosta ashlingaypitam, ndtan runala cayar
Diostucungaypitam”.

34 Nipéacuptinmi Jesusga cay nin: “Gamcunaga
‘dioscunam carcayanqui’ niyanmi isquir-
bishachriiga. 35 Chaura chay césucugcunata
‘dioscunam’ niyaptinchu ¢chay isquirbisha-
cunaga manacagman chrurasha canga?
36 Chauraga Tayta Dios munanganta rurandpag
acrarayamaptinga, jinaman cay pachaman
cachraraydmaptinga ¢imanirtag gamcunaga néatan
‘Diostam ashliyanqui’ nircayamanqui, Diospa-
mayin cayaptiga? 37 Tayta Dios nimangancunata
mana rurayaptiga ama chrasquipdcamaychu.
38 Natan pay nimanganta ruraptiga, mana
nogata chrasquimarsi ‘Cayga razonpa Diospitam’
nipdcuy, rurayangdcunalatas. Tayta Dios
nogachru canganta, ndtan noga Tayta Dioswan
cayangdta cananpita shumag musyapéacunaypag”.
39 Niruptinga Jesus chariruytam yapay
munapicura, ndtan payga maquincunapitam
gueshpirura.

40 Chaura Jesusga cutira nogacunawanmi
Jordan mayuman inti yargamun ldduman, naupata
Juan bautizangancagman. 4! Runacuna achcam
aywapdcura Jesus ricag. Jinarcurmi rimapécura
cay nir: “Juanga manam rurashachu mana runa
ruray atipdnantaga. Ndatan cay runapita Juan
rimanganmi icha cayanga lapansi razoncagla”
nir. 42 Chaychru achcam runacuna “Payga
Diospitam razonpa” nir chrasquicurcasha lapan
shongonpa.

11
Lazaro wanungan
1 Chauraga gueshyarunag L&zaro nipdcungan
runam. Payga vyachrara Betania ichic

marcalachrimi ishcay paninwan. Paycunapa
jutin cara Mariawan Martam. 2 Chay gueshyag
Lazaropa panin Mariam cara taytanchipa
chraquinman  perfimita  jirpurcur  chay
agchanwan chaquichig.

3 Chauraga chay panincunam ishcay junag
camifiu aywanata cachrardrimunag Jesusman
“Tayta, cuyangaymi gueshyayan” nipdcunanpag.

4 Nipécugta mayarur Jesusga cay ninmi:
“Cay gueshyaga charirun manam imaycamas
wanusha cananpagchu. Antis chay gueshyaga
charirun Dios munayniyog cananganta
musyapéacunanpagmi, jinaman Diospa-
mayin munayniyog cangata runacuna
musyapacunanpagmi”. 5 Jesusga aliscam cuyara
Martatas nanantas turin Lazarotas. 6 Ndtan

Lazaro gueshyayanganta musyayarsi chaychru
cara ishcay junagran.

7 Chaypitam discipuluncunata cay nipécaman:
“Aywashun yapay Judeata”.

8 Nipdcamaptinmi nogacunaga cay nirdri:
“Yachrachig, quima chruscu junaglaragtag cayan
wacchru mandagcuna chapiypa wanuchiyta
munapacushungay. Natan ¢yapaychu wac aywayta
munayanqui?”

9 Nipacuptimi Jesusga cay nipdcaman: “Manam
Uraragchu wanuchipdcaménanpag. Chrunca
ishcayniyog turatam noganchiga juc junag
ninchi. ¢Au? Chaura junagpa purirga manam
mitcanchichu achicyaptin. 10 Nédtan pagaspa
purirga mitcanchi mana  achicyaptinmi.
Chaynuymi mana wanuchiyta atipapdcamangachu
mana Urad chramuptinga”. 11 Nircurmi Jesusga cay
nin: “Cuyanacunganchi Lazaroga ndmi jamayan.
Néatan aywaya sharcachigmi”.

12 Nipdcamaptin discipuluncunaga cay nipaclimi:
“Tayta, chaura jamayarga sharcungachri”.
13Nétan Jesusga Lazaro wanusham nipadcaménagmi.
Chaytam nogacunaga tantiardrind jamaypita
rimayanganta.

14 Chaura Jesusga shumagmi musyarérichiman
cay nir: “Lazaroga wanusham. 15 Cushirayami
chaychru mana cangépita. Chaynuy mana canga
gamcunapag mas alim, ‘Payga razonpa Diospi-
tam’ nir mas yupachicarcdménaypag. Chauraga
aywashun ricag” nipdcaman.

16 Nipdcamaptinmi ~ mellishu  nipécungé
Tomasga: “Noganchisi aywashun paywan paréju

wanunanchi captinsi” nipdcaman.

“Nogam ca cawachigsi, ndtan wanushapita
cawacdchimugsi” Jesus ningan

17 Na Betaniaman chrarur Jesusga Lazarota
tarirun nd chruscu junag enterracusha
cayagtam. 18 Chay marca cara manam ala
caruchrichu Jerusalenpita. Caraga lamité liwapita
mascascalam. 19 Natan achcam Diospa wayinchru
uryagcuna aywardrimunag Martata Mariata
“Amar wagaychu turiquipita” nipécunanpag.
20 Chaura Martaga nd wayinman nachrgayagta
Jesuspita musyarurga yargaramun taripacugmi,
ndtan Mariaga wayinchrimi quédaramunag.

21 Chaura Martaga Jesusta cay ninmi: “Tayta,
caychru gam captiquiga manachr wanunmanchu
cara turild. 22 Ndtan musyayami Diosta canan
manacuruptiqui mayashunaytas”.

23 Niptinmi Jesusga cay nin: “Turiquiga
cawacamungam”.

24 Niptinmi Martaga cay nin: “Au. Musyayami
wanushacuna cawacdmunan junagchru
cawacdmunanta”.

25 Chaura niptinga cay nirunmi: “Nogam caya
wanushata cawacédchimugsi, ndtan cawachigsi. Pi
maysi chrasquicamagga wanursi cawacamungam.

26 Natan lapan cawayagcunasi chrasquimagga
manam imaycamas wanushalachu capécunga.
¢Cay niyangata ‘Razonmi’ ninquichu?”

27 Niptinmi cay nin: “Au tayta. Cananga
shumagmi musyarua ‘Salvacugtam cachra-
mushag’ Dios ningan jinaman Diospa-mayin
gam cangayta”.

28 Nircur Martaga aywacun nanan Maria
gayagmi. Jinarcurmi japalanta cay nin:
“Yachrachigmi chraraydmun. Gamtam
gayayashunqui”. 29 Niruptin Mariaga pasay-
pacham aywaramunag. 30 Chaypagga manam
Jesusga yaycuraragchu marcaman. Cayara
Martawan tincungalanchrimi. 31 Chaura Maria
wayrala sharcurcur yargamugta ricararirga chay
wayinchru cayag runacunaga gatirapdcamunag
“Michucagtachr aywayan wagag” nipacurmi.

32 Chaura Jesus cayanganman Maria chrara-
murga, Jesuspa naupanmanmi gongorpacuyun
cay nir: “Tayta, caychru gam captiquiga manachr
wanunmanchu cara turild” 33 nir, wagacuptinga,
jinaman paywan carcayag runacunatas wagar-
cayagta ricapururga Jesusga aliscam laquicurun
jinamanmi cuyaparun. 34 Chaypitam tapurun:
“¢Maymantag enterrararinqui?”

Niptinmi “Tayta, shamuy ricanaypag” nirdrin.
35 Natan Jesusga wagacunmi.

36 Chaura chay sacerdéticunapa mandagnincu-
naga “jJay, aliscachrau cuyara!” nipacunmi.

37 Natan waquincagmi runacunaga “Cay runa
chay faushapa fawintas cuticaydchirga manachrau
imalatas rurayta atiparachu Ldzaro mana wa-
nunanpag” nipdcuratan.

Lazarota Jests cawacdchimungan

38 Chaura Jesusga yapay alisca laquisham
michucagman ashuyurun. Chay michu canag juc
machraymi juc jatun lagta rumiwan wichrgasha.
39 Chaura Jesusga “Rumita jorgapacuy” ninmi.

Chaymi wanushapa panin Martaga cay nin:
“Tayta, ndchri asyarirayan, ndmi wanunganga
chruscu junag”.

40 Niptin Jesusga cay ninmi: “¢Manachu noga-
man yupachicurga Dios munayniyog canganta ri-
canquim nirag?” nir.

41 Chauraga jorgaridrin rumitam. Chaypitam
Jesusga jana pachata rircdrir cay nin:
“Tayta, ‘Gracias’ nicug, gamta manacunganuy
rurangaypitam. 42 Noga musyayami
chaynuyla mayamangayta. Néatan niyagsi
caychru runacuna, 43 gam cachramangayta
musyarur yupachicarcadmananpagmi”. Nircurmi
gayacuypanuy: “jLazaro, yargamuy chaypita!”
nirun. 44 Chaura wanushaga yargaramun
maquinpita, chraquincama inchrasham. Nétan
cdranmi juc sagpiwan wancusha.

Chaura Jesusga “Pasquipdcuy purinanpag”
ninmi.

Jesusta wanuchipdcunanpag rimanacungan

(Mt 26.1-5; Mr 14.1-2; Lc 22.1-2)

45 Chauraga Maria ricag chay aywa-
musha  sacerdodticunapa  mandagnincunaga

achcam chrasquicaréirin Jesusta chay
Lazaro cawacdchimugta ricarérir. 46 Natan
waquinmi aywapdacusha fariseocunaman
Jesus chay ruranganta willapacug. 47 Chaura
fariseocunawan sacerdoticunapa waquin
mandagnincunaga gotucardrinag quiquin
mandagcamalam rimanacurcénanpag.

Chaychrimi cay ninacurcasha: “¢Imatatag

rurachwan chay runata? Aliscatag 1ima-
aygatas rurayan mana pisi ruray atipdnancunata.
48 Jinata rircarashaga cay runanchicunaga
lapanmi chrasquicaréringa. Jinatam Romachru
mandagcunaga aywarcarimur Diospa wayintas
jinaman noganchi acrashan runancunatas
imantawansi pampanman rurardméshun”.

49 Nétan nipdcuptinshi paycuna castapita Caifas
nipdcunganga, chay wata Diospa wayinchru
mas mandagnincagga cay nin: “Gamcunaga
manam musyapacunquichu. 50 Manatan
tantiapacunquipishchu alitaga. Nogapitaga
cay lapan runacunapa janan juclay runalam
wanunman lapanchita ushamaénanpitaga” nirun.

51 Natan Caifds chaynuy nira manam quiquinpa
yarpaylanpitachu, antis nira chay wata Diospa
wayinchru mas mandagnincag carmi, Tayta Dios
rimachiptin, Israel casta runacunapa janan Jesus
wanunanpita. 52 Manam cay runacunalapagchu,
antis Diospa lapan castancuna maychru chay-
chru cagtas juclaman gotunanpagmi. >3 Chaura
chay junagpitam chay mandagcunaga rimana-
cusha capécura Jesusta wanuchipécunanpag.

54 Chaymi Jesusga nd mana purirachu chay
mandagcuna ricayga. Antis Judea ninganpitaga
yargor, aywacura japag pampaman Efrain ningan
marcacagpam. Chaychrimi Jesus cara nogacuna
discipuluncunawan.

55 Chauraga ndmi pasay nachrgaraydmura
Pascua nipécungd fiestacunapag. Jinarcurmi
chay marcacunapita runacunaga achca
aywapdcura Jerusalenta ~manaragsi fiesta

chréamuptilan Dios ningannuy maylacurcinanpag.
56 Chaura chay runacunaga Jesustam
ashipécunag, ndtan Diospa  wayinchriga
tapucurcinag jucta juctam: “¢Ima nipacunquitag?
¢Aywamungachur fiestaman icha manachur?”
nir. 57 Ndtan fariseocunawan, sacerddticunapa
mandagnincunaga rimanacardrinag maychrusi
Jesus cayagta pisi musyarga willacurcinanpagmi,
chaypita charig aywapéacunanpagmi.

12

Jesuspa chraquinman perfiimita jirpungan

(Mt 26.6-13; Mr 14.3-9)

1 Chauraga sogta junagta nd Pascua fiesta
galayunan cayaptinmi, Jesusga aywara Betaniata
chay wanushapita cawacdchimungan Lazaro
yachranganta nogacunawan. 2 Chaychrimi
yanupdicardrin Cénata Jesusta garapdcunanpag.
Chaura Marta garachracuyaptin Lazaroga,
Jesuswanmi meésacagman iscatararcayara.
3 Chaymanmi Mariaga chrarachimun nardupita
rurasha perfuimita juc botéllawan alisca golgue
chraninta. Jinarcurmi Jesuspa chraquinman
jirpurcur, agchanwan chaquirachin. Chaypita
wayiga ima-ayga shumag asyarun.

4 Chaura Simonpa churin Judas Iscariotega
chay wanuchipécunanpag Jesusta reguechigga

cay ninmi: 5 “:Imanirtag quima pachrac
junag gdnanachru mana ranticururanchichu
cay perfimita mana imaynagcunata
yanapénanchipag?” 6 Judasga chaynuy nira

manam paycunata cuyaparchu antis suwa carmi,

ndtan golgue runcu charanganpita jorgochrag

carmi. o
7 Chaura Jesusga cay ninmi: “Jina rurachun.

Caytaga chrurardchira wanund junagpagmi.
8 Mana imaynagcunaga gamcunawanmi imaysi
cayanga. Natan nogaga manam chaynuylachu
cashag gamcunawan”.

9 Chaura Israel castdcunaga achcam
musyapicusha Jesus Betaniachru cayanganta.
Jinarcurmi chrardrimun chayman. Manam
aywapdcamusha  Jesus  raygolachu, antis
chay  wanushapita  cawacdmusha  Lazaro
ricagnuymi. 10 Chaura Diospa wayinchru
mandagcunaga rimanacardrinag  Lazarotas
wanuchipédcunanpagmi. 11 Paypa janan achca
castdcuna chay mandagcunapita raquicarcur
Jesusta chrasquicurcaptin.

Jestus Jerusalenman yaycungan

(Mt21.1-11; Mr 11.1-11; L¢ 19.28-40)

12 Alicusa achcam runacuna Jerusalenman ay-
wapdcamusha cara chay Pascua fiestapag. Ji-
narcurmi musyardrinag Jesus chay marcaman
warantin chrénanta. 13 Chauraga rdmacunata
apacurcurmi yargardrimunag Jesus chrasquicug
gayacuypanuy:

“iSalvapacamay!

Alisca ali nisha cachun Munayniyog Diosninchi
cachramungan.

jAlisca ali nisha cachun Israelcunapa reynin!” nir-
cayar.

14 Nétan Jesusga pillu ashnuta tarircurmi lo-
gacurun isquirbishachru ningannuy. Chaychriiga
cay niyanmi:



JUAN 12:15 Ixiii JUAN 12:24

15 “Ama manchacaychu Sién gotuchru yachrag-
cuna.
iRircaripdcuy ashnuta logacurcur reyniqui ay-

wayamugtal” niyanmi.

16 Caycuna ruracayanganta galayunalanchriiga
manam pasay tantiapacurdchu nogacunaga.
Chaypita né Jesus jana pachaman aywaruptinran
yarpardri lapan caycuna paypita isquirbisha
canganta. Jinaman chay isquirbishanuyla
paywan ruracanganta.

17 Natan Lazarota michupita gayagta, jinaman
cawacdchigta ricag runacunam willapacardrinag
ricapdcunganta. 18 Chaymi runacunaga
yargardrimunag Jesusta chrasquicug, mana pi
runas ruray atipdnanta ruranganta musyardrir.
19 Chaura fariseocunaga quiquincamash -cay
ninacardrin:  “Chdgar manatag Jesusta ima
ruraytas atipanchichu. Rircaripdcuy lapan
runacunam aywacurcan guepanta” nir.

Jests cushicungan jinaman laquicungan

20 Jinarcurmi Diosta alawapécunanpag fiesta-
man Jerusalenta aywamusha juc casta runacu-
naga juc ishcay, 21 ashuyarérin Felipeman. Payga
cara Galileachru Betsaida marcapitam. Jinar-
curmi cay nirdrin: “Tayta Felipe, tincuytam mu-
narcaya Jesuswan niyaripamay”.

22 Nipécuptin Felipega aywarcur Andrestam
nirun. Jinarcurmi ishcaynin Jesusta willarérin.
23 Chaura Jesusga cushisham cay nin: “Nami
chraramun noga jana pachapita shamusha
runa, Dios cayanganman cuticund junag.
24 Mayapdcamay shumag: Juc trigu mana alpaman

ishquirga, gangalanmi cacun imaycamas,
ndtan alpaman ishquirurga achcatam camacun
palanapag. 25 Pi maysi quiquin munangannuyla
cawagga manam cawangachu nogawan.
Natan pi maysi cay pachachru wanunan
captinsi cdsucamagga na cawayan nogawanmi
imaycamas. 26 Pi maysi nogapag cawayta
munagga cdsucamdchun, ndtan cdsucamagga noga
cangachrimi canga. Jinamanga Dios-mayipitas
alinninpag ricasham canga”.

27 Nircurmi Jesusga cay nin: “Cananga manam
pasay imanandsi musyacanchu. ¢Ima nishag-
tag ‘Tayta Dios, salvamay canan pasaménanpita’
nishagchur? Manam. Antis nogaga aywarayamu
chaypagmi”. 28 Nircurmi “Reguechicuynar Dios-
mayi, alisca munayniyog cangayta”.

Niptinga jana pachapitam mayarari cay
nimugta: “Namireguechicusha cd. Natan yapaymi
reguechicushag alisca munayniyog cangéta”.

29 Niptinga chaychru cayag runacuna
mayardrirga “Rdyum” nipdcunmi. Nitan waquinga
“Juc angelmi rimaparun” nipdcuntan.

30 Chaura Jesusga cay ninmi: “Cay rimamugta
mayarunchi manam nogapagchu, antis gamcuna
pi cangdtas musyapdcunaypagmi. 31 Cananmi
cay pachachru juchacuna taripacanga. Natan
cananmi cay pachachru munayniyog Asyagsi
washaman gargosha canga. 32 Nétan nogata
gueruman nd warcardrimaptinga lapan runam
nogaman aywamunga”. 33 Chaynuypa nira,
imanuypa wanunantas tantiachipacunanpagmi.

34 Niptin runacunaga nipacunmi: “Nogacunaga
chay isquirbishacunata leyiptin, mayacurcara
Cristo imaycamas cawacug cangantam. Ndtan
¢imanirtag ‘Gamga jana pachapita shamusha
runaga sharcachisharan canga’ niyanqui? ¢Pitag
cayan chay jana pachapita shamusha runaga?”

35 Nipacuptinmi Jesusga cay nin: “Ishcay
quima junaglaga gamcunacagchru chay
achquinuysi cayagga cashagran.  Chauragar
achquinuysi gamcunawan cayaptilan cawapacuy
nipacushungaynuy, mayanipita chay juchalaychru
mana quédapécunaypag. Pi maysi, yanauyagchru
puriyagnuysi  juchalanchriirag cawayagga
manam musyanchu mayta aywayangantas.
36 Chauragar gamcunachru juc achquinuysi
cayaptila chrasquicarcadmay, cay achquinuysi
cayagta, cay achqui cayagnuysi capdcunaypag”.
Chaycunata nircurga, Jesus aywacuram. Nadtan
manam ricapachicurachu chay runacunawan.

JImanirtag waquin mandagcuna Jesusta mana
chrasquicurcarachu?

37 Maymayta paycuna ricayaptin Jesus mu-
nayninwan rurayaptinsi manam chrasquiyta mu-
napdacurachu. 38 Diospa unay willacugnin Isaiaspa
isquirbishan ningannuy ruracidnanpagmi. Payga
cay niram:

“Tayta, gamga musyachiraymi munayniyog can-
gayta.
Ndtan manam pisi chay willapacurcangéta
chrasquicurcashachu”.

39 Chaynuy mana chrasquicurcaptinmi Isaiasga

isquirbisha cay nirsi:

40 “Paycunaga flaushanuy caytam munapécun,
natan rumi shongom capécun,

chaymi faushanuysi mana tantiapacunchu.
Manatan nogamanga cutipdcamunchu
ni cuticichindpagsi”.

41 Jsafas chaynuy nira Jesus munayniyog can-
ganta musyarmi.

42 Chaynuy isquirbishacuna niyaptinsi
achcam marca mandagcunas chrasquicurcara
Jesusta. Ndtan Jesusta chrasquicugcuna
manam willapacurcarachu pitas fariseocunata
manchacur, chay Israel castdcuna gotucarcanan
wayipita mana gargachicusha capéacunanpita,
chaynuypa juc wanushapagnuy ricasha
capécunanpita. 43 Paycunaga runacunapita
alipa ricasha caytam munapécug, ndtan manam
Diospita alipa ricasha caytachu.

Lapan runacunata Jesus “Chrasquicarcdmay”
ningan

44 Chaura Jesusga gayacuypanuymi cay nin: “Pi
maysi ‘Payga razonpa Diospitam’ nir chrasquica-
magga, manam nogalatachu chrasquicaman,
antis chrasquiyanmi cachramagnitas. 4> Nogata
ricapamagga, ricapuyanmi cachramagnitas.
46 Achquinuysi nogaga shamura cay pachaman,
chrasquicamagcuna yanauyagchriinuysi mana
juchalanchru capécunanpagmi.

47 Natan maygansi rimangita mayayar mana
casucamagta manam ‘Juchanpita cunchuchun’
nichu. Nogaga manam aywamurd runacunata
‘Jina cunchuchun’ nindpagchu, antis salvanapagmi.
48 Pisi ‘Nogata manam Diospitachu’ nimagga,

jinaman willacuyangdta mana cdsucamagpagga
cayan jucmi ‘Jina cunchuchun’ ninanpag.
Cay willayangdmi ushanan junagchriiga
‘Cunchuchun’ nipéacushunqui. 4% Nogaga manam
rimd quiquildpitachu. Cachramagni Tayta
Diosmi nogata nimara imata nindpagsi u imata
yachrachinagpagsi. 50 Ndtan musyayami Tayta
Dios mandanganta cdsucugcuna imaycama

cawapdécunantas. Chaura rimaparcayag
rimandpag pay nimangalantam”.

Atendinacurcdndpag Jesus yachrachipdcamangan

! Pascua fiesta manaragsi galariptilanmi Je-
susga na musyara cay pachata déjananpag, jina-
man Dios-mayincagta aywananpag né Ura ay-
parayamunganta. Payga cay pachachru runancu-
nata alisca cuyarmi wanura, nitan cuyaras wa-
nungancamam.

2 Chauraga cénarcayardmi, ndtan chaypagga
ndmi Simonpa churin Judas Iscarioteta
Asyagga tantiarachinag imanaypa Jesusta
reguechinanpagsi. 3Jesusga musyaram Diospita
shamungantas payman gangalanta cutinantas,
jilnaman lapan ima-aygata munayninman Dios
chrurangantas. 4 Chaura Jesusga cénarcayaptimi
sharcurun iscatarayanganpita. Jinarcurmi
catatanuysi chay alisca shumag jatirayanganta
jorgorun. Jinarcurmi todllata cheglanman
watacurun. 5 Chauraga maylacurciana
gueshpi batyamanmi yacuta wiflarun.

Jinarcurmi chraquicunata maylarcur chay toélla
watacunganwan chaquichiyta galacuyun.

6 Na Pedro nipdcungan Simonpa chraquinta
maylananpag chraruptinmi payga cay nin:
“Tayta, ¢gamchu chraquita maylamanqui?”

7 Niptinmi Jesusga cay nin: “Cananga manam
tantianquichu cay rurayangata. Chaypitaran tan-
tlanqui”.

8 Niptinmi Pedroga nin: “Manam gamga imaysi
chraquitaga maylamanquimanchu”.

Niptinmi Jesusga “Mana maylapuptiga manam
canqui nogapachu” nin.

9 Niptin Pedro nipdcungan Simonga: “Chauraga
tayta, ama maylamaychu chraquilataga, mayla-
may maquitawan umatas”.

10 Niruptinmi Jesusga “N& maylashataga
manam na maylachwanchu yapayga.
Lapansi nd maylasham cayan. Maylashéga
chraquilaytam. Né&tan gamcunaga carcayanqui
nd maylashanuymi mana juchaynag, mana
lapay carsi. 11 Chaura manam lapaychu
mana juchaynag capdcunqui” nirun, natan
wanuchipdcunanpag pi reguechinantas Jesusga
nami musyara.

12 Chaypita nd chraquicunata maylarcirimarga
gangalantam  jaticurun chay catatanuysi
jorgongan jacunta. Jinarcurmi yapay cutirun
chay micuyangancagman. Chaypitam cay
nipacaman: “¢Tantiarcayanquichu  chraquiqui-
cunata imanir maylangatasi? 13 Gamcuna
gayarcayamanqui ‘Yachrachigpam’, natan
‘Munayniyogpam’. Chaynuypa gayapéacamar,
alitam nircaydmanqui, nédtan chaynuy captimi.

14 Chauraga noga chay yachrachig, chay
munayniyog, chraquiquicunata maylarayaptiga
gamcunas maylapunacurcanquimanmi. 15 Cayta
ruraya gamcunas atendinacurcanaypagmi.
16 Mayapdcamay shumag: Maygan rantisha runasi
manam mas munayniyogchu rantigninpitaga.
Manatan cachra rurag runas mas alinnintagchu
cachragninpitas. Néatan noga munayniyogsi
cayta rurayaptiga  gamcunaga masran
rurapdcunquimansi. 17 Chaura caycunata na
musyarcayarga, jinaman rurapdcurga capacunqui
cushisham.

18 Cayta nircayag manam lapaypagchu. Noga
musyayami picunata acrangitas, ndtan ruracan-
garan ‘Nogawan micugmimuyunga contrapartin-
man’ nir isquirbishaga.

19 Cayta nircayag manas ruracaptilanmi,
ndtan  ruracaruptin noga Dios cangata
shumagmi  musyapdacunqui. 20 Cayta
shumag mayacurcay: Pisi cachrashdcunata
chrasquicugga, chrasquicaydman nogatam,
ndtan nogata chrasquicamagga chrasquicuyan
cachramagnitam”.

Judas reguechinanta Jesus willapdicamangan
(Mt 26.20-25; Mr 14.17-21; Lc 22.21-23)

21 Chaynuypa nircur Jesusga alisca laquisham
willardriman cay nir: “Razonpacagtam nircayag,
gamcunapita jucmi  wanuchipdcaménanpag
reguechimanga”.

22 Chaura nipécamaptinga rircanacuytam gala-
cayari maygéapita rimayangantas mana musyarga.

23 Chaypagga Jesuspa cuyay discipulunga cénayaré
Jesuspa naupanchru 1scatarayarm1

24 Chaura Pedro nipdcungd Simonga
Senasyaraman maygacunapita  rimayangantas
tapunépagmi.

25 Chauraga Jesuspa péchuncagman muyurcurmi
yachraylapa tapuri: “Tayta, ¢ maygdcunatag caya?”
nir.

26 Niptimi Jesusga niman: “Atgag jitagman
tantata ogorcachir gongidmi canga” nircamarga,
uchuc tantalata ogorcachirmi goyurun Simonpa
churin Judas Iscarioteta. 27 Chaura Judas tan-
tata chrasquiruptilanmi Asyagga munangan ru-
rachiyta galacuyun.

Chaura Jesusga cay ninmi: “Ruranayta ruray
wayrala”.

28 Niptinga manam maygaldsi chay mésachru
carcayagga tantiayta atipapdcurachu imanir
chaynuypa niyangantas. 29 Chaura Judas golgue
runcu charag captinga waquinniga tantiarari
fiestapag imatas rantimuy Jesus niyangantam
u mana imaynagcunata imalatas gomunantam.
30 Judas né tantata chrasquirurga aywacunmi,
ndtan na chacagmi cara.

“Cuyanacur cawapdcundpag” Jesus nipdcamangan

(Mt 26.31-35; Mr 14.27-31; Lc 22.31-34)

31 Chaura na Judas yargoruptin Jesusga
cay nipdcamanmi: “Cananmi noga, jana
pachapita shamusha runaga reguechicushag
imapag aywamungitas, natan Tayta Diossi
reguechicuyan noga rurangdpam alisca ali
canganta. 32 Chaura Tayta Dios nogawan ali

canganta reguechicurayaptinga, Tayta Diossi
quiquinmi reguechinga runacunata nogas
alisca ali cangata, ndtan reguechinga pasay-
pacham. 33 Cuyay wamrdcuna manam ala
unaychu cashag gamcunawan. Gamcuna
ashipdcamanquim, ndtan chay mandagniquicunata
ningdnuy niyérishay canan gamcunatas: Noga
aywayangdman gamcunaga manam aywamuyta
atipapacunquichu.

34 Nitan  juc mushogtas niyarishay
casucurcdnaypag: Cuyanacurcanquim jucniquis
jucniquis noga gamcunata cuyangénuy, gamcunas
cuyanacurcayay jucniquis jucniquis. 35 Chaynuy
cawapdcuptiquiga lapan runam tantiapdcunga
discipulli capdcungayta”.

36 Niptinmi Pedro nipédcungd Simonga Jesusta
tapurun: “Tayta, ¢ maytatag aywanqui?”.

Niptinmi Jesusga “Noga aywangataga manam
cananga gatiramayta atipanquichu. Mas
guepéitaran aywamunqui”.

37 Niptinmi Pedroga cay nin: “Tayta, ¢imanirtag
canan mana gatiragmanchu? Nogaga camari-
cusham caya gampa janay wanunapagsi”.

38 Niptinmi Jesusga “¢Gamchu nogapa jana
wanunqui? Razonpacagtam niyag, manarag
gallo wagangancama ndmi quima cuti nirayanqui
mana reguemangayta” nin.

14

“Nogam cayd juc camifiunuysi Diosman chrdichig”
nipdcamangan

1 “Amar né, ‘Imanashagrag ayganashagrag?
nipécuychu. Diosman yupachicurcayarga,
nogamansi yupachicarcdmay. 2 Tayta Diospa
jatun wayinchriiga achcam cayan yachranapag
wayicuna. Chaynuy mana captinga néchri
nirdrigman cara, antis cananga aywaya maychru
capdcunaypagsi camariglam. 3 Chaypitam
nd aywarurga maychru capécunaypagsi na
camarircurga yapay cutimushag. Jinarcurmi
noga quiqui chrasquicurcidshay gamcunas
noga cangichru capdcunaypag. 4 Gamcunaga
musyarcayanquim may aywayangdtas, jinaman
musyarcayanquitan imanuypa chramuytas”.

> Niptinmi Tomasga cay nin: “Munayniyog,
manam musyapicichu may aywayangaytas.
¢Imanaypatag chrapdcamiiman chay aywayangay-
man?”

6 Niptinmi Jesusga cay nirun: “Nogam
cayd juc camifiunuysi chayman chréchigga,
nogam caya razoncagta rimagsi, nogatan
caya chay cawachicugsi. Mana nogaman
aywamugga, manam pisi chrayta atipanchu
Tayta Diosman. 7 Nogata reguepidcamarga
Taytdtas reguepdcunquimanmi. Cananpitam na
reguercayanqui, ndtan ndmi ricapapéacuraysi”.

8 Niptinmi Felipega cay nin: “Munayniyog,
regueydrichimay Tayta Diosninchita. Chaylatam
munarcaya manam mastaga imatas”.

9 Niptinmi Jesusga nin: “Felipe, ¢né
may unaychri cayd gamcunawan, nétan
manachu reguemanquirag? Pisi nogata

reguemagga, reguesha nami Tayta Diostaga.
Chauraga {imanirtag manacayamangui:

‘Diosta regueydrichimay’ nirga? 10 ;Manachu
tantiapdcunqui Tayta Diospa-mayin cayangdta,
ndtan Dios-mayi pay cayanganta? Rimangdcunata
manam rimapapécug quiquipa yarpaynipitachu,
antis nogawan cayag Tayta Dios nimangan-
cunatam rimaydsi, rurayasi. 11 Chauraga
Dioswan noga cayangdta, ndtan Tayta Dios
nogawan  cayanganta razonmi  nipdacuy,
ndtan mana chaynuy nipdcamarsi razonpa
chaynuymi  nipdcamay  rurayangicunalapas.
12 Shumag mayapédcuy cayta: Nogaman
yupachicamagga ruranga noga rurayangatam,
ndtan rurangas mastaran noga Dios-mayicagman
aywacuptiga. 13 Chauraga ima-aygatas nogata
manacarcamaptiqui rurashagmi, Tayta Diosta
alisca alipag noga Diospa-mayin ricachinépag.
14 Nogata imalata  manacarcamaptiquis
rurashagmi”.

“Santu Espirituta cachramushagmi” Jesus
nipdcamangan

15 “Chaura razonpa cuyapécamarga ningécunata
cdsucurcay. 16 Natan nogaga manacushag
Tayta  Diostam  juc  yanapagniquicunata
cachramunanpag, gamcunawan imay aygaysi
cananpag. 17 Chay razoncag Espirituta,
shongon munangalanta ruragcunaga manam
chrasquipédcunchu, mana ricarnin, jinaman mana
reguermi. Nétan gamcunaga reguercayanquim
gamcunawan captin. Chauraga payga
munangantam rurachipécushunqui.

18 Manam déjapdcushaychu juc wacchacu-
natanuyga. Cutimushagmi gamcunawan

candpag. 19 Cananpita mana ald unaytam
runacuna nd mana ricapapdcamangachu, nétan
gamcunaga ricapapdcamanquim. Noga cawaptimi
gamcunas cawapéacunqui. 20 Chay junagga
tantiapacunquim Tayta Dioswan noga cayangéta,
gamcuna nogawan carcayangayta, ndtan
gamcunawan noga cayangdtas. 21 Pi maysi
ningdcunata chrasquicur cédsucugga cuyamanimi.
Natan cuyamagtaga Tayta Diossi cuyangam.
Nogas cuyamagtaga cuyashagtan, jinaman
reguechicushagmi chay cuyamagwan”.

22 Niptinmi jucnincag Judasga cay nin: “Tayta,
¢imanirtag nogacunalawan reguechicunqui, natan
waquin runacunataga mana?”

23 Niptinmi Jesusga nin: “Pi maysi cuyam-
agga ningdtam cdsucaman. Chaura Dios-mayiga
cuyangam. Jinarcurmi Dios-mayiwan noga ay-
wapdcamushag paywan cawag. 24 Pi maysi mana
cuyamagga, manam noga ningita cisucamanchu.
Néatanrimayangita mayapéacungayga manamnoga-
pachu, cayan chayga cachramagnipam.

25 Gamcunawan caydlarmi rimaparcayag
caycunata. 26 Natan nogapa trucd chay
yanapapdacushugniqui Santu Espirituga Tayta Dios
chay cachramunanga tantiachipdcushunqui lapan
mana tantiay atipapdcungaytam.  Jinamanmi
yarpachipdcushunqui lapan rimapapéacungagta.
27 Payga ali cawaytam yanapapdcushunqui.
Ndtan ndmi nirdrig noganuy cawapdcunaypagsi.
Cay gasila cawayga manam cay pachachru
cagnuylachu. Chauraga ama ‘;Imanashunrag?
nipacuysi ni manchacapécuysi.

28 Némi mayardrinqui aywaydmi ningéta,
Ndtan gamcunawan candpag yapay cu-
timunatas. Gamcuna razonpa cuyapdcamarga
cushicurcanquimanmi Tayta Dioscagta
aywayaptiga. Natan Tayta Diosga nogapitaga
mas munayniyogmi cayan. 29 Cayta nircayag
mana imas cayangancamalam nd imas captin
razonpa rimangéita tantiapdcunaypag. 39 Manam
nd rimapapdacushaychu aldpa unayga. Néami
nachrgaydmun cay pachachru munayniyog
Asyagga, ndtan Iimata ruramarsi manam

munangantaga taringachu. 31 Chaynuymi
ruracdnan cayan Tayta Dios cuyangata, cay
pachachru runacuna musyapdacunanpag,

jlnamanga pay nhimangannuylam rurayasi”
nircurga, “Sharcapicuy aywashun -caypita”
nipacamanmi.

15

Diospa wayin puertachru tivas dibujashata rica-
pur Jesus tantiachipdcamangan

1 Chayp1tam aywarcayaptlga cay nin: “Noga
caya razonpacag tivas wiflayagnuymi. Natan
wac uvas wifiayagta uryapagnuymi cayan Tayta
Diosga. 2Payga mana wayugcag palgaycunataga
jorgonmi, ndtan wayugcag palgaynincunatam
pichapan masta wayunanpag. 3 Gamcunaga
willapdcungagta chrasquisha capédcurmi né
carcayanqui mana juchaynag. 4 Nogawan
chaynuyla cacurcayay, noga gamcunawan
cayanginuy. Uvas plantapita tipicarurga manam
chay rama quiquilanga atipanchu wayuyta.

Chaynuymi gamcunas mana atipapdcunquichu
Dios munangannuy cawayta, mana nogawan
capacurga.

> Nogaga cayd Uvas wiflayagpa tullunnuymi,
Ndtan gamcunam carcayanqui ramacunanuy.
Pi maysi nogachru chaynuyla cayagga, néatan
nogas paychru chaynuyla captiga, alisca alim
cawan. Nitan nogapita raquirurga manam pasay
ima ali ruraytas atipapécunquichu. ¢ Pi maysi
nogawan mana chaynuylacagga, washaman
jitarisham canga. Jinarcurmi rama chaquinuysi,
palarcur rupachisha canga. 7 Chaura chaynuyla
nogawan capdcurga, jinaman yachrachingénuyla
cawapdcurga, munangayta ima-aygatas
manacurcangaytam chrasquipdcunqui. 8 Tayta
Diosga alisca cushisham cayan gamcuna juc
uvas planta alisca wayugnuysi noga ningdnuy
ali cawapdcuptiquiga. Chaynuy cawarga na
carcayanqui razonpa discipulliimi.

9 Nogata Dios-mayi cuyamangannuymi nogas
cuyarcayag gamcunata. Gamcunas chaynuy
cawapdcuy, noga gamcunata cuyarcayangagnuy.
10 Cay ningécunata casucurcaptiquiga nogaga
cuyapéacushaymi. Nogatachu Dios-mayi casucuptl
cuyaydman chaynuymi. 11 Chaynuypa noga
rimaparcayag nogata cushicarcdchimdnaypagmi,
nitan gamcunas cushisha capdcunaypagmi.
12 Chaura céasucarcdminaypag caymi cayan:
Cuyanacur jucniquis jucniquis cawapécunaymi,
noga gamcunata cuyanganuysi.

13 Alicusa cuyacug canganta tantiachicun
pisi, amiguncunapa  janan wanularmi.

14 Niyangagcunata cdsucurcarga capdcunqui
amiglicunam. 15 Manam n& cananpita
ricapdcug juc rantisha runatanuychu. Rantisha
runaga manam musyanchu rantignin ima
rurayangantas, nitan gamcunata nogaga
ricapdcug amigicunapagmi. Chaymi Tayta Dios
ima ruranancuna nimangantas nd musyararichig.
16 Manam nogataga gamcunachu acrapéicamaray,
antis nogam gamcunata acrapdcurag maypas
aywapdacunaypag. Jinaman chaynuyla Dios
munangannuy ali cawapdacunaypag Uvas planta
alisca wayugnuysi. Chaura noga ninginuy Tayta
Diosta manacurga lapan manacurcangaytam
chrasquipdcunqui. 17 Yapay cayta niydarishay:
Jucniquis jucniquis cuyanacurmi cawapacunqui”
nirdrimanmi.

“Nogatanuymi  chregnipdcushunqui”  Jesus
nipdcamangan

18  “Natan Diosman mana yupachicug
runacuna chregnipdcushuptiqui yarpachracurcay

nogatas chregnipdcamanganta. 19 Gamcuna
paycunanuysi lutan  capdacuptiquiga  chay
runacuna cuyapacushunquimanmi. Néatan

gamcunataga nogam = acrapdcurag  chay
runacunachru cayagta. @ Chaymi chay lutan
runacuna chregnircaydshunqui paycunanuy
nd mana capdcuptiqui. 20 Yarpachracurcay
cay nipdcungagta: Maygan rantisha runasi
manam mas munayniyogchu rantigninpitaga.
Nogatas chregniparcaydmarga, ashiparcaydmarga,
gamcunatas chaynuymi jinapacushunqui. Natan
yachrachingita césucarcaydmagcunaga gamcuna

yachrachipdcungaytas cdsucurcangam. 21 Lapan
caycunata rurapdcushunqui nogapa capdcuptiquim
chay cachramagnita mana reguepdcur. 22 Chay
runacuna mana juchaynagmi capdcunman cara,
mana noga musyachig aywamuptiga. Cananga
natan chay juchancunapita mana cuyapasham
capdcunga. 23 Pi maysi nogata chregnimagga,
Tayta Diostas chregniyanmi. 24 Mana
juchaynagmi capdcunman mana munayniwan
paycunachru mana ima-aygatas rurasha captiga.
Ndtan cananga nami ricapdcusha ima-aygatas.
Chaynuy ricarcayarmichregnircaydman, jinaman

Tayta Diostas chregnircayan. 25 Chaynuy
jinarcaydman isquirbishacunachru: ‘Mana
juchaynagtam chregnipacamara’ ningan
ruracananpagmi.

26 Natan yanapapdacushugniqui chay razoncag Es-
pirituga Tayta Dioscagpita cachramunéga runa-
cunata tantiachingam nogapita. 27 Jinamanga
gamcunas rimapéacunquitan galayunanpita-pacha
nogawan capdacusha capacur”.

16

1 “Caycunata nircayag, na ima-aygas
captin mana nogapita raquicapdcunaypagmi.
2 Gamcunataga chay Israel castdcuna gotu-
carcinan wayipitas gargaripacushunquim, jinaman
chrdmungatan maygansi wanurcdrichishurniqui
‘Caynuypam Diosta servinchi’ nipdcunan junagsi.
3 Chaynuy rurapdcunga mana Tayta Diostas ni
nogatas reguepacamasha carmi. 4 Ndtan nircayag,
nd caycuna pasaptin yarpachracurcénaypagmi”.

Santu Espiritu rurananpita Jesus nipdcamangan

Nircurmi Jesusga cay nipécaman:
“Galayunanpita-pacha mana cayta nipdcuragchu,
gamcunawan quiqui carmi. > Natan cananga
cachramagniwan candpagmi aywacu.

Niyaptisi manam maygalaysi: ‘¢ Maytatag
aywacunqui?’ nir, tapupacamanquichu. 6 Antis
cay ningicunawanga aliscam laquicararinqui.
7 Natan mayapdcamay shumag: Antis aywaptiga
alim canga gamcunapag. Mana noga aywaptiga
manam aywamungachu chay tantiayta
yanapapdicushugniqui. Natan aywacurga nogam
cachramushag payta. & Nd pay aywaramurga
Diosman mana yupachicug runacunata
tantiachinga juchasapa capacungantam, Dios
ningannuy ali cawaypitam, ndtan juchancunapita
taripasha capédcunantam. 9 Juchasapa paycuna
carcayan ‘Payga razonpa Diospitam’ nir
mana chrasquicarcdmanganpitam. 10 Nétan
tantiapdcungam Dios munangannuy noga
ali cawangita. Chaymi nogaga aywaya
Tayta Dioscagta. Na manam nogataga
ricapapdcamanquichu. 11 Jinaman tantiapacungam
cay pachachru munayniyog Asyag juchanpita
‘Cunchuchisha cachun’ Dios nd nirayangantas.

12 Maymayragchri cayan nipdcunag, nétan
cananga manam tantiayta atipapacunquimanchu.
13 Na razoncag Espiritu aywaramurmi ichaga
lapanta shumag tantiachipacushunquiga.
Payga manam rimapapdcushunqui quiquinpa
tantiaylanpitachu, antis rimanga Diospita
mayangantam, ndtan musyachingatan

mas guepaman ima-aygacuna cananpitas.
14 Payga tantiachipacushunqui nogata
alawapdcamdnaypagmi. Ndatan nogapita musyan-
gantam gamcunata musyachipéacushunqui. 15 Chay
Santu Espirituga nogapita musyangantam
gamcunata musyachipdcushunqui. Chaynuy
nircayag Tayta Diospacag ima-aygas nogapa
captinmi”.

16 Nircurmi Jesusga cay  nipdcaman:
“Cananpita ishcay quima junagtaga manam
ricapapdcamanquichu, ndtan ishcay quima
junagtaga yapaymi ricapapdcamanqui. Nogaga
aywacushag Tayta Dioscagtam”.

17 Chaura juc ishcay discipuluncunaga
tapunacuytam galacayéarl cay nir: “;Ima ninan-
tatag niydmanchi: ‘Ishcay quima junagga manam
ricapapdcamanquichu, chaypita ishcay quima
junagtaga yapaymi ricapapdcamanqui, Nhétan
aywashag Tayta Dioscagtam’ nirga? 18 Manatag
tantianchichu imapita rimayangantas. ¢Ima
ninantatag niyamanchi?”

19 Nir tapucuyta munarcayangitam Jesusga
tantiarun. Jinarcurmi cay nipdcaman:
‘Cananpita ishcay quima junagta manam
ricapapdcamanquichu, chaypita ishcay quima

junagtaga  ricapapdcamanqui’ ¢ningépitachu
tapunacurcayanqui? 20 Mayapéacamay
shumag: Gamcuna wagapdcunquim, jinaman
alisca laquisham capécunqui. Chaynuy

capicuptiqui  Diosman mana  yupachicug
runacunaga cushipapéacushunquim. Natan chay
laquirarcayangaypitaga cushicurcanquim.
21 Juc pachrayog warmichu na gueshpicunan

ura chraramuptinga, naupataga nanaywan
cayan. Chaypita na gueshpicururga gongarunmi
chay nanangantaga, wamran néciramuptin
cushicurur. 22 Chaynuymi gamcunas cananga
laquirarcayanqui. Natan yapayran ricapacushay.
Chauraga aliscam shongoycuna cushicunga,
ndatan chay cushicuyniquicunata manam pisi
guechrupécushunquichu. 23 Chay ricapapacunay
junagga manam nd tapupdcamanquichu imatas.
Ndatan shumag mayapdcamay: Noga ninganuy
ima-aygatas Tayta Diosta manacurcarga
chrasquipdcunquim. 24 Canancama gamcunaga
manam noga ningdnuy manacurcanquiragchu.
Manacurcay, chrasquipacunquim alisca cushisha
capacunaypag.

25 Natan canancama caycunata nirdrig
imawansi tincuchiypam. Natan mana
tincuchiypa rimand junag chrdmungam. Chay
junagga Tayta Diospita rimapti shumagmi
tantiapdcunqui. 26 Chay junag noga ningéta
yarparcurmi manacurcanqui payta. Néatan
manam Tayta Diosta manacushag gamcunapita
nipacugchu. 27 Antis gamcunataga quiquin
Tayta Diosmi cuyarcayashunqui. Nétan
cuyarcaydshunqui nogata cuyapédcamaptiquim,
jinaman Tayta Diospita shamungita chrasqui-
curcasha capicuptiquim. 28 Noga yargamura
Tayta Dioscagpitam. Jinarcurmi aywamura cay
pachaman. Cananga nétan cay pachapita cuticu
yapay Tayta Dioscagtam”.

29 Nipécamaptin discipuluncunaga cay nipaciimi:
“Cananmi icha rimayanquiga shumag, mana

imawansi tincuchilar. 30 Cananga tantiarcayami
lapan ima-aygas musyangayta, jinamanga
manam pisi tapucushunaytaragchu munanqui.
Chaymi ‘Payga razonpa Diospita aywamusham’
nirsi chrasquicurcarag”.

31 Nipacuptimi Jesusga cay nipdcaman: “Cananga
¢razonpachu yupachicarcayamanqui? 32 Néami
nachrgaydmun Uird, ndtan nagascalam nd carunga.
Gamcuna jucpacama wichicapécunay, jinaman
japalita déjapdcamdnay Ura. Natan manam
japalédchu caga. Tayta Diosga nogawanmi cayan.

33 Lapan caycunata nircayag nd ushanantam,
cay pachachru gamcuna nacatacurcanquiran,
ndtan valorchacurcay. Nogaga cay pachachru
chay juchécachigta nd yalisham cd. Chaylatam
nircéarig”.

17

Discipuluncunapag Jestiis manacungan

1 Chaynuy nircarimarmi Jesusga jana pachata
rircacurcur Tayta Diosta cay nin:

“Tayta Dios, ndmi chraramun tura Dios-
mayiqui cangata runacunata musyachinaypag.
Chaynuytan nogasi gampita musyachishag
Dios-mayi cangayta. 2 Gamga nogata
chruramasha canqui lapan runacunachru
munayniyog candpagmi, jinaman nogaman
lapan runata aywachimungayta imaycamas
cawachindpagmi. 3 Néatan chay imaycamas
cawagga canga, gam japalay razoncag Diosta
reguepdcushurniquim, ndtan noga, ]esucrlsto
cachramangayta reguepdcurninmi. 4 Nogaga



JUAN 17:5 Ixxxiii JUAN 17:12

cay pachachru gampita musyachisham c4,
lapan nimangaycunata rurangdwan. > Chauraga
Tayta Dios, manaragsi cay pachas camacaptilan
cangdnuynar canansi cashag gamcagchru
cushisha.

6 Nogaga gamman mana yupachicug runacu-
napita acrarcur nogaman aywachimungaycunata
musyachisham c¢d, gam imanuy cangaytas.
Paycunaga gampam cara. Natan nogatam
gomasha canqui, jlnaman  paycunaga
cdsucurcasham ningayta. 7 Cananga musyapacunmi
lapan nimangaycuna gampita shamusha
canganta. & Chaura nimangaytaga nisham c4,
ndtan paycuna chrasquicurcasham. Shumagmi
tantiapdcusha razonpa gampita aywamusha
cangdtas, jinamanga chrasquicarcidmasham.
9 Chaymi noga manacuyag paycunapita. Manam
manacug chay lutan runacunapitachu, antis
manacuyag chay gomangay runacunapagmi
gampa captin. 10 Ima-aygas nogapacagga
gampam, gampacagsi nogapam, ndtan nogata cay
runacunaga alisca alipagmi nd ricarcayachiman.
11 Nogaga nd manam cashagchu cay pachachriiga.
Nogaga aywaydami gam cayangaymanmi,
ndtan cay runacunaga canga caychruran.
Lapan juchapita caruchru cayag Dios-mayi,
nimangaynuynar caycunata washay ima-
aygapitas munayniquiwan. Nogachu gamwan
cayanchi juc runanuyla chaynuy paycunas
mana pasay raquicédlar cawapécunanpag. 12 Cay
pachachru paycunawan carga, nimangaynuymi
Nawildchru  cachird cay gomangaycunata.
Manam maygansi caycunapita ogracashachu.

Ogracarayanga na  ogracasha cayaglam,
Salmoschru isquirbishanuy ruracéananpag.

13 Cananga aywamushag gam cayangaymanmi.
Natan cay pachachru cayilar niyag cayta,
noga cushirayanganuy  caycunas alisca
cushicurcénanpagmi. 14 Nogaga willasham céa
nimangaytaga. Chaymi mana césucugcunaga
chregnipapdcun, mana paycunanuy capdcuptin.
Ndtan nogasi manam paycunanuy lutanchu

ca. 15 Chaura manam manacug, chay
mana Casucugcunapita jorgonaypagchu, antis
manacuyag Asyagpita washanaypagmi.

16 Chaura noga mana lutan captimi, caycunas
mana capacunchu lutancamaga. 17 Gamlapag
capicunanpag raquiruy razoncagta gampita
rimapayangawan. Gam nimangayga razoncagmi.
18 Nogatachu cachramaray cay pachachru
runacunam, chaynuymi nogas caycunata
cachraya cay pachachru runacunaman. 19 Nédtan
nogaga casucurag lapanchru, paycunas noganuy
casucurcdshunaypagmi.

20 Manam caycunalapagchu manacug, antis
manacuyagmi paycuna rimaptin mas guepaman
chrasquicamagcunapagsi. 21 Paycunas lapan
mana raquicdlar capdcunanpag. Tayta, gamchu
nogawan cayanqui, ndtan nogachu gamwan
cayda, chaynuy paycunas noganchipita mana
raquicdlar capdcunanpag, cay pachachrurunacuna
gam cachramangayta chrasquicarcdménanpag.
22 Gam nogata alipa ricamangaynuymi nogas
paycunata ricard, nogawan gam mana raquicalar
cawanganchinuy paycunas mana raquicdalar

capdcunanpag. 22 Nogaga caydshag paycunawanmi,
ndtan gammi canqui nogawan, mana pasay
raquicapécunanpag. Chaynuypaga cay pachachru
runacuna tantiapdcungam gampa cachramushay
cangata, jinaman nogata cuyamangaynuy
paycunatas alisca cuyayangayta.

24 Tayta, chay gomangaycunata mund noga
candchru paycunas capicunantam, munayniyog
candpag nimasha cangayta tantiapdcunanpag.
Natan gamga cuyaydmanqui mana cay pachas
camacangalanpitam.

25 Alila rurag Tayta, cay pachachru
runacunaga manam reguepdcushunquichu. Natan
nogaga regueyagmi, jinaman cay runacunas
musyarcayanmi cachramaptiqui aywamusha
cangdtas. 26 Paycunata tantiarayachimi gampita,
imanuy cangaytas. Ndtan chaynuylam
tantiayachishag, chay cuyamangaynuyla paycunas
cuyanacurcénanpag, jinaman nogasi paycunawan
candpag”.

18

Wanuchipdcunanpag Jesusta charipdcungan
(Mt 26.47-56; Mr 14.43-50; Lc 22.47-53)

1 Chaynuypa Jesus Tayta Diosta manacurcurga,
aywara nogacuna discipulunwanmi Cedron ragra
nipacunga wacldcag chimpanta. Chaychrimi cara
juc canchra ima-aygas wifiag. Chaymanmi Je-
suswan yaycarari.

2 Jesusta wanuchipécunanpag reguechig Judassi
regueram chay aywapécungicagtaga. Chayman
achca cutim Jesusga pushapédcamara nogacunata.

3 Chaura Judasga chraramun chaymanmi
achca solddducunawan, jinaman Diospa wayinta
ricag guardiacuna pushasham. Chaycuna
aywardrimunag sacerdOticunapa mandagnincuna
ndtan fariseocuna cachramuptinmi. Chaura
chrardrimun tucuywan achquishacamam, jina-
man alisca camapacusha armacunawancamam.

4 Natan Jesusga lapan ima-aygas pasananta
musyarga aywarcurmi tapurun: “;Pitatag ashir-
cayanqui?”

5 Niptinmi paycunaga “Nazaretpita Jesustam”
nirarin.

Chaura Jesusga “Nogam caya” ninmi. Jesusta
reguechig Judasga paycunawanmi cayédnag.

6 Chauraga “Nogam cayd” niruptinga runacu-
naga guepatarcurmi ancalararin.

7 Chaura Jesusga yapaymi cay nin: “¢Pitatag
ashircayanqui?”

Niptin paycunaga “Nazaretpita Jesustam”
nirarin.

8 Chaura Jesusga cay ninmi: “Nami
nircayag, nogam caya. N& ashircayamarga
nogalata charipdcamay, nédtan cay runacunaga
aywacurcdchun”.

9 Chaynuy nira: “Tayta Dios gomangancunata
manam ograshachu cd maygantas” nir, quiquin
Jesus rimangannuy ruracdnanpagmi.

10 Chaura Pedro nipdcungd Simonga espida
charayanganta jorgarcamurmi Malco jutiyog
runapata deréchacag rinrinta muturun. Payga
canag Diospa wayinchru mandagcunapa mas
mandagnincagpa rantisha runanmi.

11 Chaura Jesusga Pedrotam cay nin: “Chay
espadata chruracunanman cutiyachiy. —Nogaga
Tayta Dios nimangancunataga rurashagran alisca
cunchund cayaptinsi” nin.

Ands jutiyog mandagman Jesusta
aywachipdcungan

(Mt 26.57-58, 69-70; Mr 14.53-54, 66-68; Lc
22.54-57)

12 Niptin chay solddducunaga mandagnintinmi,
sacerddticuna cachramungan guardiacunawan
Jesusta charirérin. Jinarcurmi watarérin
maquinta. 13 Chaypitam aywachicurcan chay
mandag Anaspa naupanman. Payga cara
Caifaspa suydrunmi. Chay wata cara Caifés
chaychru sacerdoéticunapa mas mandagnincagmi.
14 Néatan chay Caifasmi cara “Cay Israel
castacunapa jananchi wanuchun juc runa” nir
mandagcunata nigsi.

15 Nétan Pedro nipdcungd Simonwanga noga
Juanga, gatirapacura Jesustam. Chaura chay
sacerdOticunapa mas mandagninpita reguesha
carmi, nogaga yaycuru Jesuswanga chay mas
mandagcagpa wayin puncuman. 16 Pedroga
ndtan washa puncuchrimi quédarun. Chaura chay
mandagpita noga reguesha carga, chay puncuta
quichrachrag warmiwanmi rimaru Pedropita.
Jinarcurmi yaycarachi Pedrotas.

17 Chaura chay warmiga Pedrotam cay nin:
“¢Manachu gamga canqui wac runapa discipulun?”

Niptinmi Pedroga “Manam nogaldga cachu”

nirun.
18 Jinarcurmi alisca alalaptinga, chay rantisha

runacunawan guardiacunaga ninata ratarcdrichir

shayarcayara shanapacurcayar. Chaychru pay-
cunawanmi Pedrosi cayara shanapacuyar.

Mandag Ands Jesusta tapupangan
(Mt 26.59-66; Mr 14.55-64; Lc 22.66-71)
19 Chaycama chay mandag Anasga tapupaytam
galacuyun Jesustaga “¢Picunam discipuluycuna?
Nétan ¢imatam yachrayéachinqui?”

20 Niptinmi Jesusga cay nin:  “¢Manachu
musyapéicunqui?  Nogaga lapan runacunatas
rimapard runa ricaymi. Chaynuylam

yachrachirda Israel castdcuna gotucarcdnan
wayichrisi, jinaman Diospa wayinchrisi
paycuna gotucapdacunanchruga. Chauraga
manam imatas nirdchu  pacayninchriiga.
21 ;Imanirtag tapuydmanqui nogata? Tapuyga chay
mayamagcunata. Paycunaga musyarcayanmi
imapita yachrachingatas”.

22 Chaynuypa Jesus niruptinga, chaychru cayag
Diospa wayinta ricag guardiacunapitam jucga,
Jesusta céranchru lagyarun cay nir: “Amam
chaynuypa ninquimanchu Diospa wayinchru
mandagcunapa mas mandagnincagtaga”.

23 Niptinmi Jesusga nirun: “Chaura lutanta
rimayaptiga nimay lutan rimayangata. Nétan
rimayanga ali captinga ¢imanirtaglagyayamanqui?”
24 Chaura Anasga chaynuy watashalatam
Jesustaga “Aywachipéacuy Caifasman” nirun. Chay
Caifasga cara Anasnuysi mas mandagnincagmi.

Pedro ishcay cuti “Jesustaga manam reguéchu”
ningan
(Mt 26.71-75; Mr 14.69-72; Lc 22.58-62)

25 Natan Pedroga chay ninacagchriiran shaya-
yara shanapacuyar. Jinarcurmi cay nirdrin yapay:
“Gamga cayanqui wac runapa discipulunmi jau?”

Nipécuptinmi Pedroga cay nin: “Manam nogaga

caldchu”. )
26 Chauraga chay mas mandagcagpa rantisha

runacunapitam, jucga cay nin: “Nogagaricapurag
gamtaga chay ima-aygas wifiag canchrachriiga
paywan cayagtam”. Chay nig runaga cara Pedro
rinrinta mutungan olgopa ayllunmi.

27 Niptin Pedroga yapaymi “Manam reguéchu”
nirun. Chaura chaylam gallo wagarun.

Mandag Pilatoman Jesusta aywachipdcungan

(Mt27.1-2,11-31; Mr 15.1-20; Lc 23.1-5, 13-25)

28 Chaura chay Caifaspa wayinpitaga Jesusta
aywachicurcan mandag Pilato cacunan wayi-
manmi. Nami waraydmura, nitan chay mandacu-
nan wayimanga manam Israel castacunaga yay-
capacurachu “Juchdcurushunmi” nir. Natan chay-
man yaycurga manam micapdcunmanchu cara
Pascua micuy cénata. 29 Chaura Pilatoga chay
runacunata tapunanpagmi yargaramun. Chaypi-
tam cay nin: “¢Imatam alisca juyuta juchécusha cay
runa?”

30 Niptinmi cay nirdrin: “Chay runa mana
lutan rurag captinga, manachr gamman
aywachipdcamimanchu”.

31 Nipécuptinmi Pilatoga nin: “Aywachicurcay,
quiquiquicuna juchanta taripapdcamuy Moisés
isquirbingannuy”.

Niptinmi chay Israel casticunaga cay nirdrin:
“Nogacunaga manam  pitas  wanuchiyta
atipapdcichu gam mana nipdcamaptiquiga”.

32 Chaynuypa nipécura imanuypa wanunanpitas
Jesus rimangannuy ruracdnanpagmi.

33Chaura nipacuptin Pilatoga cutiyurun chay ca-
cunan wayimanmi. Jinarcurmi Jesusta gayarcur
tapurun: “¢Gamchu cayanqui cay Israel castacu-
napa reynin?”

34 Niptinmi Jesusga nin: “¢Chaynuy niydmanqui
quiquiquipa yarpayniquipitachu, icha pisi Israel
castdcuna nogapita nipacushuptiquichu?”

35 Niptinmi Pilatoga nin: “jNogaga Israel cas-
tachu imatag caya! Cay castaycunam, Diospa
wayinchru mandagcunam aywaraydchimushunqui
nogamanga. ¢Imatamar alisca juyuta rurarayan-
qul')))

36 Nir tapuptinmi Jesusga cay nin: “Noga
reyga manam cd cay pachapitachu. Cay
pachapita captiga rundcuna peliapdcunmanmi
cara mandagcunapa maquinman mana
gopdcaminanpag. Natan noga reyga manam ca
cay pachapitachu”.

37 Niptinmi Pilatoga “;Chaura gamga reychu
cayanqui?”

Niptinmi Jesusga cay nin: “Reymi caya,
gam niyangaynuymi. Nogaga ndcirdsi, natan
aywamurdsi cay pachaman lapan razoncagta
nindpagmi. Pi maysi chay razoncagta musyay
munagga casucanmanmi”.

38 Niptinmi Pilatoga nin: “Manam canchu
imas razoncagga”. Nircur Pilatoga yapaymi
yargorun chay Israel castacunaman. Jinarcurmi
cay nin: “Manam cay runapaga canchu
ima juchansi wanuchiy ninanpagnuyga.
39 Gamcunaga ndtan cay Pascua fiestachriiga

imaysi munarcayanquim cachrarindta
juclaylataga carcelpita. Chauraga ¢munarcayanqui
cachrarindta cay reyniquicunatachu?”

40 Niptinmi yapay gapardcurcan lapan: “jAma
chaytaga cachrariychu! jCachrariyga Barrabasta!”
nir. Chay Barrabasga cara reypa contran, imatas
lutanta rurapdcamunanpag runacuna sucsutagmi.

19

1 Chaura Pilatoga “Cay Jesusta astipacuy
rimacunanpag” nirunmi. 2 Jinarcurmi
soldadducunaga Jesuspa umanman jatirdripun
cashapita rurasha coroOnata. Chaypitam
jacuréripun yana puca color jacuta. 3 Jinarcurmi
payman ashuydrirga  “Cushicuynar Israel
castacunapa reynin” nir cdranchru lagyacurcan.

4 Chaura Pilatoga yapay yargorcurmi,
runacunata chay nin: “jjay! Cananga cayman
yargachimushag, cay runa mana imatas
juchécusha canganta musyapdcunaypag”. > Nirga
Jesusta yargarachin antay antaytam cashapita
rurasha coronan jatishata. Jinaman chay yana
puca color jacu jacushata. Chaura Pilatoga
“Caymi cayan chay runa” ninmi.

6 Na Jesusta ricapararirga, sacerdOticunapa
mandagnincunawan Diospa wayinta ricag chay
guardiacunaga mandagnincunaga gaparaytam

galacayarin: “jCruzchru wanuchun!  iCruzchru
wanuchun!> . S
Nipécuptin Pilatoga nira: “Quiquiquicuna

aywachicurcay  cruzchrisi u  imachrisi
wanuchicarcdmuy. Nogaga manam tarichu cay
runapa juchantaga”.

7Niptinmi chay castdcunaga nirdrin: “Nogacuna-
pagga cayanmi Moisés isquirbinganchru, ‘Diospa-
mayinmi cayd’ nigtaga pitas wanuchipacunépag.
Chauraga wanunmanmi”.

8 Chay nigta mayarur, Pilatoga masmi man-
chacarun. 9 Chauraga yapaymi yaycurun Pi-
latoga chay wayiman. Jinarcurmi tapurun Je-
susta: “¢Maypitatag cayanqui?”

Niptin ]esusga upalalam cara. 19 Chaura Pilatoga
cay ninmi: “;Manachu imatas nimanqui? ¢Man-
achu musyanqui gamta ‘Cachrariysi’ u ‘Cruzchru
wanuchipdcamuy’ niysi munaynichru canganta?”

11 Niptinmi Jesusga nin: “Gampaga manam ima
munayniquis canmanchu imata ruramanaypagsi,
Tayta Dios chaynuy munayniyog canayta mana
munaptinga. Chaymi gampa maquiquiman no-
gata chrdchimagga cayan mas alisca juchéacusha
gampitaga”.

12 Chaytirapita Pilatoga munara imanaypanuysi
Jesus cachrariruytam. Natan chay castdcunaga
gapardcurcan cay nirmi: “Chayta cachrarirurga
musyachipacamanqui munayniyogninchi Cesarpa
amigun mana cangaytam. Ndatan pisi ‘Reymi caya’
nigga Romachru munayniyogninchitam mana

manchacunchu”. .
13 Nigta  mayarur  Pilatoga  Jesusta

jorgarachimun washamanmi. Jinarcurmi
tacuyun juchacunata taripdcunancagman, ‘Gabata’
nipdcunganman. ‘Gabataga’ ‘Rumipita rurasha
pati’ ninanmi hebreochriga. 14 Chauraga
cara Pascua fiesta ganyannintinmi nd chraupi
junagnuy. Jinarcurmi Pilatoga chay castdcunata
nin: “Caymi cayan reyniquicunaga”.

15 Niptin paycunaga gapardcurcan cay nir:
“iChayta jitamuy! jChayta jitamuy! jJucla niy
cruzchru wanuchisha cananpag!”

Nipéacuptin Pilatoga « ‘Cruzchru
wanuchipdcamuy’ ¢nishag reyniquicunatachu?”

Niruptinmi sacerddticunapa mandagnincunaga
nirdrin: “Romachru munayniyoglam reynicunaga.
Manam jucga pisi mas canchu”.

16 Chaura Pilatoga “Ca cayan. Nipdcamangaynuy
cruzchru wanuchun” nirura. Chaylam Jesustaga
aywachicurcan.

Jesusta cruzman cldvapdicungan
(Mt27.32-44; Mr 15.21-32; Lc 23.26-43)

17 Chaypitam Jesusga yargorun cruzninta um-
rucurcur, ‘Uman tullu’ nipdcungan gotuman ay-
wananpag. Chay ‘Uman tullu’ ninanga hebreo
rimaychriiga ‘Gélgota’ ninanmi. 18 Chaychriimi
cruzman clévardrin ishcay runacunatawan, jucn-
intam wacldninman jucnintam cayldninman, nétan
Jesustam chraupiman.

19 Chaypitam Pilatoga cruzpa umancagman
chrurarachira cay nir isquirbishata “NAZARET-
PITA JESUSMI CAYAN ISRAEL CASTACUNAPA
REYNIN” nishata. 20 Chay cruzchru isquirbishata
achcam Israel casta runacuna leyipdcura marca
ladulan captin. Natan isquirbisha cara quima
rimaychrimi, hebreochru, griegochru, latinchru.
21 Chaura sacerddticunapa mandagnincunaga
Pilatotam cay nirdrin: “ ‘Israel castacunapa
reynin’ nirga ama chruraychu, antis chrurayga
‘Israel castacunapa reyninmi cayd nigmi cay
cayan’ nishata”.

22 Nipacuptinmi Pilatoga “Isquirbingdga né
isquirbisham imanuysi” nin.

23 N&a  solddducuna  Jesusta  cruzman
chrurarérirga, jacuntam aypunacararin juctacama
chruscu solddducuna. Jinaman charirdrintan ruyin
jacuntas. Chayga cara mana tinquisham, janapita
galayur uracama awasha.

24 Chaura solddducunaga lapanmi “Ama
lachishunchu, antis mayganchis apacunanchipag
chiisarushun” ninacardrin.

25 Jesus cldvarayangancagchriiga  cayaram
mamansi nananwan, natan Cleofaspa warmin
Marias, jinamanmi cayara Magdalapita Marias.
26 Chaypita mamanta Jesus ricapururga, jinaman
chaychru shayayagta noga cuyay discipuluntas
ricaparamarga, mamantam cay nin: “Mama,
paymi canga wawayqui”. 27 Nédtan nogatam
“Paymi canga mamayqui” niraman. Chaypinpita-
pacham wayichru atendird payta.

Jesus wanungan

(Mt 27.45-56; Mr 15.33-41; Lc 23.44-49)

28 Chayta nircurga, jinaman ima-aygas
nd isquirbishacuna ruracasha canganta
Jesis musyarga, isquirbisha ruracdnanpagmi
“Yacunaydman” nin. 29 Chaura chaychriiga
cayara puchgorisha vinum junta wifiasha alpapita
rurasha matichru. Jinarcurmi chaychru juc
esponjata ogorcachirga Jesuspa shiminman
chaccharcarérichin juc chaglawan. 30 Jesus chay
puchgorisha vinuta upyarurga “Ruranécagta ndmi

usharl rurayta” ninmi. Jinarcurmi lipurpular
wanurun.

31 Chay junag cara Pascua fiesta
ganyannintinmi. Chaura Israel castdcunaga
manam munapdcurachu jamana junagchru
chay runacunapa cuerpuncuna cruzlachru
cananta. Chay jamana junagga cara alisca
valig junagmi. Chaymi Pilatota “Cruzchru
cayag runacunapatanar chrancancunata
paquipdcamuchun.  Chaypita ashuchipécuchun”
nirdrinag. 32 Chaura solddducuna chrardrimurga
manyachru cayagpa ishcaynin chrancantam
paquirdrin. Chaynuymi ruraridrin Jesuspa
waclédninchru cayagpatas. 33 Ndtan Jesuscagman
ashuyurga ricapararin nd wanushatam. Chaymi
mana paquipdcurachu chrancanta. 34 Jinatam
juc solddduga Jesuspa wagtancagpa lanzawan
tucsirun. Jinarcurmi chayla yargaramun
yawarwan yacu.

35 Cayta willaparcayag noga quiqui flawiwan
ricasha carmi razoncagta. @ Ndatan musyayasi
shumagmi razoncagta rimayangdtas, gamcunas
razonpa payta chrasquicurcédnaypag. 36 Caycuna

ruracara “Manam paquipdcungachu ni
juclay tullulantas” nir, Jesuspita isquirbisha
captinmi. 37 Cayantan isquirbishacunachru

“Rircarapicungam tucsiyagta” nishas.

Jesusta enterrapdcungan
(Mt27.57-61; Mr 15.42-47; L¢ 23.50-56)

38 Chaypitam Arimatea marcapita Joséga
manacurun Pilatota Jesus wanushata juclaman
ashuchinanpag. Joséga cara Jesuspa discipulunmi,
Israel castdcuna manchaypam payga mana

reguechicurachu. Chaura Pilato “Ari” niruptinga

aywarcamurmi apacura Jesusta. 39 Chayman
chraramuratan Jesusman chay pagaspa aywag
Nicodemos, quima chrunca kilunuy mirratawan
aloes ningan tacusha shumag asyag jampicunata
apacurcur. 40 Chaura Joséwan Nicodemoga
Jesusta wancurdrin, chay mushog sagpi
charapdcunganman chay alisca shumag asyag
jampita wichiyurmi, imaysi chay Israel casticuna
rurachrapécungannuy. 41 Jesusta cruzman
chay clavapdcungancagchru juc canchram cara
ima-aygas wiflag. Nadatan chay chracrachriga
caratan juc michusi, mushog rurashala.
Chaymanga manaran pisi enterrasharagchu cara.
42 Chaymanmi Jesusta chrurardrin wayrala, chay
ladulan captin, nédtan Israel castacuna jamapdacund
junag na galayunan captin.

20

Jestis cawacdmungan
(Mt 28.1-10; Mr 16.1-8; Lc 24.1-12)

1 Chaura semdna galayunan junagshi goyash
yanan yananla Magdalapita Mariaga aywara
Jesuspa michuncagta. Na chrarurga, michu chapag
jatun rumitaga ricapurun jucldman ashushata.
2 Chaura cutiramunag pdripa parirmi Pedro
nipacungd Simontawan nogata ashimag. Nogaga
cara Jesuspa cuyayninmi. Chaura chraramurga
cay nipdcamanmi:  “Taytanchitaga michupita
jorgapdcusham.  Ndtan manam musyacanchu
mayman chrurapdcungansi”.

3 Nirdrimaptin Pedrowan nogaga aywacurcara
michucagtam. 4 Ishcaynisi aywapdcurd péripa

pdrirmi. Nd&tan nogaga mas wayralam aywara
Pedropitaga. Jinarcurmi chrarii mas naupata.
> Chaura lipuyurga ricapurt chay wancupécungan
mushog sagpitaga pachan wancushalatam, nétan
manam yaycurdchiiga. 6 Chaypita chraramunmi
Simén Pedrosi guepdataga. Payga yaycurun
ruyicamam. Natan ricarun paysi chay mushog
sagpicuna cayaglatam. 7 Jinamanmi ricarun
Jesuspa uman wancusha sagpitaga chay waquin
mushog sagpicunapitaga juclachru doblarayagta.
8 Chaypitaga nogas yaycurimi. Chaura chayta
ricarurga “Razonpam payga cawacdmusha”
nimi. 9 Chaycamaga manaran tantiapacurdragchu
wanurcur cawamunanpag isquirbirayaptinsi.

Magdalapita Mariawan Jesus ricapachicungan
(Mr 16.9-11)

10 Chaypitaga cuticurcara jaturarcayangd wayi-
tam

11 Natan Mariaga wagayarshi cayara
michucagpitaga washachru. Chaypitash wagarécur
michuta anayun. 12 Jinarcurshi ricapurun
ishcay angelcunata yullag jacushatacama
Jesusta chrurapdcungancagchru tayarcayagta.
Jucagshi taydnag umancagpa, nitan jucninshi
chraquincagpa.

13 Chaura angelcunaga cay ninshi: “Mamala,
¢imanirtag wagayanqui?”

Nipdcuptinshi payga nin: “Munayniyog
Jesusnitam apapdacusha, ndtan manam musydchu
mayman chrurapéicungantas”. 14 Nir muyurcurshi

ricapurun Jesustaga. Natan manash regueshachu
pay canganta.

15 Chaura Jesusga tapurunshi: “Mamala,
¢imanirtag wagayanqui? ¢Pitatag ashiyanqui?”

Niptinshi payga “Cay chracra tapécugchrau
cayan” nirshi, cay nirun: “Tayta, gam jorgosha
carga, nimay mayman chruramungaytas, noga
apacundapag”.

16 Niptinshi Jesusga “iMarial” nin. Chaura
Mariaga muyurcurshi hebreo rimaychru
“iRabuni!” nir, chraquinta margapacurun.
(‘Rabuni’ ninanga ‘Yachrachig’ ninanmi.)

17 Niptinshi Jesusga cay nin: “Cachrarimay.
Nogaga manaran jegiragchu Tayta Dios-
mayicagman. Antis nimuy rundcunata:
‘Dios-mayicagta, ndtan  Diosniquicunacagta
aywayangdta, jinaman Diosniman, ndtan
Diosniquicunaman aywayangatas’ ”.

18 Niruptin Magdalapita Mariaga aywaramu-
nag tayta Jesus ricapungantawan pay ningancu-
nata willapapacaménanpagmi.

Discipuluncunawan Jesus ricapachicungan

(Mt 28.16-20; Mr 16.14-18; Lc 24.36-49)

19 Chaura chay seména galayunan junagmi
nd inti jegarpunayaptin discipulucunaga gotu-
rarcayard, chay mandagcunata manchacurga
wayl puncucunata shumag wichrgapécurcur.
Jinarcurmi Jesusga yaycarcamur chraupicunaman
shayuyur saludardrinman “Shumagla cawapacuy”
nir. 20 Nircurmi Jesusga shumag ricararichiman
maquincunatawan  wagtanta. Chaura
ricapardrirga aliscam cushicaréri.

21 Chaypitam yapay cay nipdcaman: “Gam-
cuna, ama manchapdcuychu. Nogatachu Tayta

Dios cachraraydman, chaynuymi nogas cachrar-
cayag gamcunata”. 22 Nircurmi pucarcamurga
“Santu Espirituta chrasquipdcuy. 23 Pisi per-
donapécungayga, perdonasham capécunga, natan
mana perdonapdcungayga mana perdonasham
capdcunga” nipdcaman.

Tomaswan Jests ricapachicungan

24 Natan Tomasga chay chrunca ishcayniyog
discipulu-mayicunapita ~ mellishu  nipdcungdga
manam Jesus chramunanpag carachu.
25 Chaypitam waquin discipulu-mayicunaga
“Jesustam ricaparari” nirdrin.

Chaura nipacuptin Tomasga “Manam razonchri
nipacugmanchu.  Chay cldvu yaycusha maqui
mogonta mana ricarga, natan clavu yaycushaman
dédita mana jatirga, ndtan wagtanta mana
yatarga” nin.

26 Chaypitam néd puwag junag pasashachriiga
yapaytag discipulucunaga goturarcayara
wayichru. Tomds cayara nogacunawanmi.
Chaura puncucunas wichrgarayaptinmi Jesusga
yaycaramun. Jinarcurmi chraupicunaman
shayuyur “Shumag cawapécuy” nir, salu-
darériman. 27 Chaypitam Tomasta cay nin:
“Maquiman jatiyuy déduyta, maquicunata ricay.
Natan maquiquita chacchaydmuy wagtata
yatayunaypag. Amam ‘Yangachr’ ninquimanchu,
antis ‘Razonpachr’ ninquimanmi”.

28 Niptin Tomasga “jMunayniyogld, jinaman Dios-
nila!” nin.

29 Chaura Jesusga cay ninmi: “Tomads, ¢canan
ricaramar-ragchu, ‘Razonpam cawacdmusha’

niyadmanqui? Alipagricasham, jinaman cushisham
carcayan pisi mana ricapamadlar ‘Razonchri’
nigcunaga” nirun.

¢Imapagtag cay libruta isquirbird?

30 Jesusga rurasha ima-aygacunatas achcatam
pi cangantas reguechicunanpag nogacuna

ricarcayapti. Chay waquin ima-aygas
rurangancunataga manam  isquirbishachu
cd cay libruchru. 31 Nétan caycunataga

isquirbiraya “Payga cayan razonpa ‘Salvacugtam
cachramushag’ Dios ninganmi, jinaman Diospa-
mayinmi” nir, Jesusta chrasquicurcinaypagmi,
ndtan  payta  chrasquicurur  imaycamas
cawapdacunaypagmi.

21

Ganchris discipuluncunawan Jesus ricapachicun-
gan

1 Chaypitaga yapaytan Jesusga ricapachi-
curuntag nogacunawan, Galilea  gochra
manyanchru. Chay gochrataga Tiberias nipéacugsi
cdmi, ndtan caynuypam casha: 2 Carcayara
Pedro nipdcunganwanmi, ‘Mellishu’ nipédcunaga
Tomaswanmi, Galileachru Canaan ningan
marcapita Natanaelwanmi, jinaman waugué
Jacobowanmi. Nogacunapa tayticunaga
Zebedeom, jinaman carcayardmi ishcay mas
discipulu-mayicunawansi. 3 Chaura Pedroga
“Pescacugmi aywaya” nipdcamanmi.

Niptinga “Nogacunas gamwan aywashun”
nirmi, aywacurcd chay bilquiman jegarcur.
Chaypitam chay pagasga mana pasay



JUAN 21:4 ci JUAN 21:11

charipdcamushachu  capdci ni  juclaylatas
pescadutaga. 4 Jinarcurmi Jesusga warag
waragla ricacarun gochra manyanchru. Nétan
nogacunaga manam musyapacurdchu pay
canganta.

> Chauraga cay nipdcamanmi: “Wamraldcuna,
¢micunanchipag charirarcaydmunquichu
pescaduta?”

Nipdcamaptinga “Manam” nirarimi.

6 Chaura Jesusga cay  nipdcamanmi:
“Atardyaycunata jitayapdcamuy cay blquipa
deréchancagman. Chaychriga charipdcamunquim”.

Nirdrimaptinga jitayardrimimi. Jinarcurmi chay
atardya chutarcamuyta mana atipapdctichu, achca
pescaduyog captin. 7 Chaura nogaga Jesuspa chay
cuyayninga, Pedrotam cay ni: “jPayga cayan
Munayniyogninchi Jesusmi!” Ningata Simon
Pedro mayarurga janan jacun jorgonganta jucla
jaticurcurmi gochraman jegarpurun, Jesusman
aywananpag. & Ndtan waquinnicunaga chraréari
gochra manyanman bliquiwanmi, junta pescaduyog
atardyata garashtarcayamur. Chaypitaga gochra
manyanman cara pachrac ichriychrinuylam.
9 Nd gochra manyan pampaman yargaramurga
tarirari nina rupayagtam, ndtan ishcay acapa
?escadu shanshachru cayagtam, jinaman juc

ntatam.

10 Chaura Jesusga “Apapidcamuy ishcay
quima pescaduta chayrag charipdcamungayta”
nlpacamanml

11 Chaura Pedroga bliquimanmi jegarun.
Chaypitam junta pescaduyog atarayata
garashtaramun, pachrac pichga chrunca

quimayog acray pesciddutam. Antis chaychica
cayaptinsi manam atardyaga tipishachu.

12 Chaypitam Jesusga “Shapéacamuy
micapdcunaypag” nipdcaman. Natan mayga
discipulus “¢Pimi cayanqui?” niytaga manam
atipapacurdachu, Munayniyog Jesus canganta
musyapéacurni. 13 Chaypitam ashuyamur Jesusga,
tantata aptarcur aypurariman, jinaman pescadutas
chaynuy. 14 Caywanga nd quimapaypam Jesusga
ricapachicusha nogacunawan, wanushapita
cawacaramur.

Simon Pedrota Jesus rimapangan

15 N& micarériptiga Simon Pedrotam Jesusga
tapurun: “Jonaspa churin Simon, ¢paycunapita
maschu cuyayamanqui?”

Niptinmi Pedroga cay nin: “Au tayta. Gam
musyayanquim cuyayangagta”.

Niptinmi Jesusga “Achrcashtanuysi cuyanga
rundcunata, cananpita shumagpa michiy” nin.

16 Chaypitaga yapaytan: “Jonaspa churin Simén,
¢cuyaydmangquichu?”

Niptinmi Pedroga “Au tayta. Gam musyayan-
quim cuyayangagta” nin.

Chaura Jesusga nirun: “Uyshanuysi cayag

rundcunata michiy”. 17 Chaura yapaytan
Jesusga cay nin: “Jonaspa churin Simon,
¢cuyaydmanquichu?”

Nir cuyanganta quimapaypa tapuruptinga Pe-
droga alisca laquisham cay nin: “Tayta, gam
musyayanqui lapantam. Gam musyayanquim
cuyayangagta”.

Niptinmi Jesusga nin: “Chauraga uyshanuysi
cayag rundcunata shumagpa michiy. 18 Mayamay
shumag: Mozu carga quiquiquim jacucug
canqui. Jinarcurmi munangayta aywag
canqui maytas. Ndtan nd auquinyarurga
ricralaytam chacchayunqui, jinatam juc
jacapushunqui. Néatan aywachishunquis mana
ayway munangaymanmi”.

19 Cayta nira Jesusga Pedro tantiananpagmi,
chaynuypa Pedro wanunganpa Tayta Diosta
alipag ricapdcunanpagmi. Chaypitam Pedrotaga
“Rashchriiman jaruy” nin.

20 Chaura muyurcamur Pedroga, guepan
aywayagtam ricaparaman, Jesuspa noga
chay cuyaynintam, chay Pascua cénachru
Jesusman iscataragtam “;Pitag cayan chay
reguechishugniqui?” nigtam. 21 Pedro
ricaparamarga Jesustam cay nin: “Tayta, natan
paytaga ¢imatag pasanga?”

22 Niptinmi Jesusga “Noga munaptiga
cayachun cutimungicamas. Natan gamtaga
¢imanaydshunquitag?  Gam ichaga gatiramay”
nirun.

23 Chaynuy Jesus ningantaga, Jesusman
yupachicugcunachriga mayachinacurcasha
jucnuypam nogapitaga “Manam wanungachu
payga” nirmi. Ndtan Jesusga nira manam “Mana
wanundpitachu” antis niraga “Noga munaptiga
payga cayachun cutimungdcamas. Ndtan ;gamtaga
imanaydshunquitag?” niypam.

24 Noga quiqui Juanmi caycunapita
willaparcayag. Quiquitan isquirbira caycunatas.

Jinaman musyapdcunmi razoncagta rimag
cangatas.

25 Natan maymaychri cayan juccunas Jesus ru-
rangancuna. Chaycuna lapan isquirbicaruptinga
nogapa tantiaynipita manapishchricay pachas ay-
panmanchu chruranapag. Chaynuy cachun.

